
RAPORT 

 

 

Për mbikëqyrjen e ligjshmërisë në administrimin e shërbimit civil në institucionin  

Bashkia Dimal. 

 

 

Hyrje 

 

Komisioneri për Mbikëqyrjen e Shërbimit Civil, në mbështetje të kompetencave ligjore të 

parashikuara në nenin 11 pika 1, 14 dhe 15 të ligjit nr. 152/2013 “Për nëpunësin civil”, i ndryshuar, 

në zbatim të planit vjetor të mbikëqyrjes dhe të urdhërit nr. 124 (945 prot.,), datë 20.12.2024, “Për 

kryerjen e mbikëqyrjes në lidhje me zbatimin e ligjshmërisë gjatë zhvillimit të procedurave të 

plotësimit të pozicioneve të lira në shërbimin civil nëpërmjet pranimit në shërbimin civil, lëvizjes 

paralele dhe ngritjes në detyrë, si dhe gjatë aplikimit të institutit të disiplinës në shërbimin civil, 

në Bashkinë Dimal”, ka filluar mbikëqyrjen në lidhje me zbatimin e ligjshmërisë gjatë zhvillimit 

të procedurave të plotësimit të pozicioneve të lira në shërbimin civil, nëpërmjet pranimit në 

shërbimin civil; lëvizjes paralele dhe ngritjes në detyrë, si dhe gjatë aplikimit të institutit të 

disiplinës në shërbimin civil, duke vlerësuar respektimin e kërkesave të ligjit nr. 152/2013 “Për 

nëpunësin civil”, i ndryshuar, nga ana e subjekteve të ngarkuara prej ligjit me detyra specifike për 

administrimin e këtij procesi. 

 

Mënyra e funksionimit të njësive të vetëqeverisjes vendore, kompetencat, të drejtat dhe detyrat e 

tyre e të organeve përkatëse, janë të rregulluara me ligjin nr. 139/2015, “Për vetëqeverisjen 

vendore”. Sipas këtij ligji, njësitë e vetëqeverisjes vendore, janë bashkitë dhe qarqet, të cilat 

realizojnë vetëqeverisjen vendore në Republikën e Shqipërisë.  

Në nenin 6 dhe 65 të këtij ligji, përcaktohet se: “Bashkia përbëhet nga disa njësi administrative, 

sipas lidhjeve tradicionale, historike, ekonomike dhe sociale. Njësitë administrative në territorin 

e një bashkie, shtrirja e tyre territoriale dhe emri, përcaktohen me ligj”; 

“Struktura dhe organika e administratës së njësive administrative janë pjesë të strukturës dhe 

organikës së administratës së bashkisë”. 

Në rastin konkret, Bashkia Dimal në përbërje të saj ka dhe njësitë administrative, Ura Vajgurore, 

Poshnjë, Kutalli dhe Cukalat, të përcaktuar në ligjin nr. 115/2014, “Për ndarjen administrativo-

territoriale të njësive të qeverisjes vendore në Republikën e Shqipërisë”. Struktura dhe organika e 

këtyre njësive administrative, janë pjesë përbërëse e strukturës dhe organikës së administratës së 

Bashkisë Dimal e në këto rrethana, kryerja e mbikëqyrjes është shtrirë edhe në njësitë 

administrative.  

Administrimi i të dhënave dhe grumbullimi i dokumentacionit në subjekt u realizua sipas 

Programit të Mbikëqyrjes nr. 945/1 Prot., datë 20.12.2024, të miratuar nga Komisioneri, njoftuar 

Kryetarit të Bashkisë Dimal me shkresën nr. 945/2 Prot., datë 20.12.2024, “Njoftim për fillimin e 

procesit të mbikëqyrjes së ligjshmërisë në administrimin e shërbimit civil, në Bashkinë Dimal”. 

Mbi bazën e këtyre akteve, grupi i punës u paraqit në subjektin e mbikëqyrjes në datën 20.01.2025. 

Në përfundim të procesit të këqyrjes së akteve dhe administrimit të dokumentacionit të nevojshëm 

në institucion, grupi i punës, i përbërë nga inspektorët Alda Xhaxhiu dhe Ines Cani, nën drejtimin 

e Drejtorit të Përgjithshëm të Inspektimit dhe Mbikëqyrjes Arbana Basha, përpunoi të dhënat dhe 

përgatiti projektraportin e mbikëqyrjes në lidhje me administrimin e shërbimit civil në institucionin 

Bashkia Dimal. 

 

Ky material, u dërgua për njohje, me shkresën nr. 273 prot., datë 26.02.2025, pranë institucionit, 

duke i lënë 5 ditë kohë për të paraqitur observacionet e tyre në lidhje me gjetjet e grupit të punës.  

Pas kësaj, me shkresën nr. 720 prot., datë 28.2.2025, “Dërgohet projektraporti i nënshkruar nga 

titullari i institucionit dhe nëpunësi i ngarkuar me detyra të administrimit të shërbimit civil”, 

institucioni ka dërguar të nënshkruar projektraportin pa asnjë vërejtje, i cili është administruar në 

dosjen e mbikëqyrjes. 

 

Qëllimi i mbikëqyrjes: 

 

 Monitorimi, kontrolli dhe vlerësimi i zbatimit të ligjit nr. 152/2013 “Për nëpunësin civil”, 

i ndryshuar dhe akteve nënligjore të dala në bazë e për zbatim të tij. 

 Paraqitja para përgjegjësve për administrimin e shërbimit civil, njësisë së burimeve 

njerëzore dhe titullarit të institucionit, e konstatimeve dhe fakteve të evidentuara dhe të 

vlerësuara si parregullsi në lidhje me zbatimin e ligjit për nëpunësin civil. 

 Paralajmërimin e institucionit dhe lënien e detyrave për përmirësimin e situatës, brenda një 

afati të arsyeshëm, sipas përcaktimeve të bëra në nenin 15, të ligjit nr. 152/2013 “Për 

nëpunësin civil”, i ndryshuar. 

 

DREJTIMET E MBIKËQYRJES: 

 

Mbikëqyrja është orientuar drejt verifikimit të situatës së administrimit të shërbimit civil në këtë 

institucion, për të arritur në konkluzion se si është kuptuar dhe zbatuar ligji nr. 152/2013, “Për 

nëpunësin civil”, i ndryshuar dhe aktet nënligjore të dala në bazë dhe për zbatim të tij, në lidhje 

me respektimin e skemës së administrimit të shërbimit civil, si dhe të procedurave që ndiqen gjatë 

aplikimit të instituteve të ligjit, duke u fokusuar konkretisht: 

 

1. Si është kuptuar dhe zbatuar ligji nr. 152/2013 “Për nëpunësin civil”, i ndryshuar dhe 

aktet nënligjore të dala në bazë dhe për zbatim të tij, gjatë aplikimit në praktikë të 

procesit të pranimit në shërbimin civil dhe zhvillimit të sistemit të karrierës nëpërmjet 

lëvizjes paralele dhe ngritjes në detyrë.  

 

2. Procedura e ndjekur nga institucioni në lidhje me miratimin e planit vjetor të pranimit 

në shërbimin civil. 

3. Plotësimi i pozicioneve të lira në shërbimin civil në nivelin ekzekutiv, nëpërmjet 

konkurrimit dhe si janë respektuar kërkesat e nenit 22 dhe akteve nënligjore në lidhje 

me dy fazat e këtij procesi: 

 

- verifikimi paraprak nga njësia përgjegjëse, nëse konkurrentët i plotësojnë kërkesat e 

përgjithëshme dhe të veçanta të vendit të punës;  

- vlerësimi i kandidatëve nga Komiteti i Përhershëm i Pranimit.     

4. Emërimet në shërbimin civil pas përfundimit të procesit të konkurrimit dhe 

menaxhimi i listës së kandidatëve fitues që kanë arritur pikët, por që nuk janë emëruar. 

Evidentimi i rasteve të emërimit pa konkurrim, në kundërshtim me kërkesat e nenit 23 

të ligjit për nëpunësin civil. 

  

5. Respektimi i kërkesave specifike ligjore, gjatë procesit të përmbushjes së periudhës 

së provës (si janë zbatuar detyrimet e nëpunësit dhe eprorit si dhe procedura e 

vendimmarrjes në përfundim të kësaj periudhe). 

 

6. Lëvizja paralele në kategorinë ekzekutive dhe respektimi i kërkesave ligjore të 

parashikuara në nenin 25 të ligjit për nëpunësin civil, gjatë zhvillimit të kësaj 

procedure nga Komisioni i Brendshëm. 

 

7. Plotësimi i vendeve të lira në kategorinë e ulët apo të mesme drejtuese dhe respektimi 

i procedurave të kërkuara nga neni 26 i ligjit për nëpunësin civil, nga njësia 

përgjegjëse dhe Komiteti i Pranimit për Ngritjen në Detyrë gjatë zhvillimit të dy 

fazave të konkurrimit: 

 

 - verifikimit paraprak; 

 - vlerësimi i kandidatëve. 

8. Pranimi i nëpunësve civilë të kategorisë së lartë drejtuese dhe respektimi i kërkesave 

të nenit 32 të ligjit për nëpunësin civil nga ana e titullarit të institucionit (respektimi i 

kufirit prej 15% të pranimit nga jashtë shërbimit civil); respektimi i kërkesave ligjore 

nga ana e njësisë përgjegjëse për organizimin e konkurrimit dhe respektimi i 

procedurave të konkurrimit nga ana e Komisionit të Përhershëm të Pranimit, gjatë 

realizimit të procesit.    

 

9. Masat disiplinore dhe respektimi i procedurës ligjore të kërkuar në fazat e zhvillimit 

të ecurisë disiplinore, duke filluar nga kërkesa për nisjen e ecurisë disiplinore, deri në 

marrjen e vendimit përfundimtar, sipas përcaktimeve të parashikuara në ligjin 

nr.152/2013, “Për nëpunësin civil”, i ndryshuar, si dhe VKM nr. 115, datë 

05.03.2014. 

10. Probleme të ndryshme që i kanë lindur njësisë së menaxhimit të burimeve njerëzore 

(njësisë përgjegjëse), gjatë punës për zbatimin e ligjit nr. 152/2013 “Për nëpunësin 

civil”, të ndryshuar. 

 

Aktet administrative që janë kërkuar për tu vënë në dispozicion të grupit të mbikëqyrjes, janë 

konkretisht: 

 

1. Struktura organizative dhe analitike aktuale e institucionit. 

2. Listëprezenca dhe listëpagesa e punonjësve të institucionit për muajin Dhjetor 2024.   

3. Akti i deklarimit të statusit të nëpunësit civil për shkak të ligjit, për punonjësit aktual të 

institucionit, nëse ka. 

4. Formulari i përshkrimit të punës për çdo pozicion që është përfshirë në procesin e 

plotësimit të vendeve të lira nëpërmjet pranimit nga jashtë në nivelin ekzekutiv, lëvizjen 

paralele dhe ngritjen në detyrë. 

5. Materialet që dokumentojnë procesin e rekrutimit, lëvizjes paralele dhe ngritjes në detyrë.  

- Plani vjetor i rekrutimit dhe paqyrimi i nevojës për rekrutim nga jashtë shërbimit 

civil për pozicionet e nivelit të ulët dhe të mesëm drejtues (20%) dhe të lartë 

drejtues (15%). 

- Shpallja e vendit të lirë (grup pozicionesh –nivel ekzekutiv/pozicion për ngritje ne 

detyrë -nivel i larte drejtues/nivel i ulët ose i mesëm drejtues). 

- Kërkesa dërguar AKPA/shpallja në faqen e internetit të institucionit. 

- Aktet që vërtetojnë respektimin e afateve në shpallje (sipas aktit nënligjor dhe 

udhëzimit të DAP). 

- Aktet që materializojnë përbërjen e Komisionit të Përhershëm të Pranimit - për 

nivelin ekzekutiv. 

- Aktet që materializojnë procedurat e ndjekura për fazën e verifikimit paraprak: 

- Lëvizje paralele nivel ekzekutiv (dërgimi për publikim në AKPA); 

- Lëvizje paralele në nivelin e mesëm dhe të ulët (dërgimi për publikim në AKPA); 

- Lista e kandidatëve të skualifikuar – arsyet dhe komunikimi me ta; 

-  Ankimimi; 

 

o Aktet që materializojnë procesin e pranimit në shërbimin civil:  

- verifikimi paraprak/verifikimi përfundimtar mbas ankimimit (nëse ka 

dhe dërgimi për publikim) në nivel ekzekutiv; 

- procesverbli i prezencës në testimin me shkrim; 

- hartimi i tezës nga KPP /sekretimi; 

- procesverbali i prezencës në intervistën me gojë; 

- verifikimi i përgjigjeve të dhëna nga kandidatët e kualifikuar për 

testimin me shkrim; pyetjet e përzgjedhura nga KPP për këtë fazë; 

- pyetjet e intervistes me gojë; 

- deklarata e rregjistrimit audio; 

- deklarata e paanësisë së KPP; 

- raporti i KPP për rezultatet (para ankesave); 

- vendimi për rezultatin përfundimtar të kandidatit fitues; 

- shpallja e fituesit në AKPA; 

- deklarata e pranimit të pozicionit – rregjistrimi në listën e fituesve të 

atyre që nuk pranojnë pozicionin; 

- procedura e ankimimit nëse ka; 

o Aktet që materializojnë procesin e ngritjes në detyrë:  

- akti që materializon ngritjen e Komitetit të Pranimit;  

- verifikimi paraprak/verifikimi përfundimtar mbas ankimimit (nëse ka 

dhe dërgimi për publikim); 

- procesverbali i prezencës në testimin me shkrim; 

- hartimi i tezës nga KPND /sekretimi; 

- procesverbali i prezencës në intervistën me gojë; 

- pyetjet e intervistës me gojë; 

- deklarata e rregjistrimit audio; 

- deklarata e paanësisë së KPND; 

- raporti i KPND;  

- vendimi për rezultatin përfundimtar të kandidatit fitues; 

- shpallja e fituesit në AKPA; 

- akti që materializon vendimin për pranimin në shërbimin civil sipas 

nenit 26/4 (për 20%) dhe për pranim në shërbimin civil, në nivelin e 

lartë drejtues (për 15 %);  

- verifikimi paraprak/verifikimi përfundimtar pas ankimimit (nëse ka dhe 

dërgimi për publikim); 

- procesverbali i prezencës në testimin me shkrim; 

- hartimi i tezës nga KPND /sekretimi; 

- verifikimi i përgjigjeve të dhëna nga kandidatët e kualifikuar për 

testimin me shkrim sipas pyetjeve të përzgjedhura nga KPP për këtë 

fazë; 

- procesverbali i prezencës në intervistën me gojë; 

- pyetjet e intervistës me gojë; 

- deklarata e rregjistrimit audio; 

- deklarata e paanësisë së KPND; 

- raporti i KPND;  

- vendimi për rezultatin përfundimtar të kandidatit fitues 

- shpallja e fituesit në AKPA; 

- akti i emërimit të punonjësve në pozicionin e shërbimit civil. 

6. Materialet që dokumentojnë zhvillimin e procedurës disiplinore. 

- kërkesa për fillimin e ecurisë disiplinore; 

- ngritja e Komisionit të Disiplinës; 

- njoftimi me shkrim i nëpunësit për fillimin e ecurisë disiplinore; 

- shkakun e nisjes, si dhe të drejtat e nëpunësit për sqarimin e shkeljes; 

- Vendimi i Komisionit të Disiplinës i arsyetuar në shpjegimin e fakteve 

 

7. Dosjet e personelit dhe regjistri i personelit. 

8. Materiale të tjera të cilat janë konsideruar të domosdoshme për verifikimin e situatës së 

shërbimit civil në këtë institucion, gjatë procesit të mbikëqyrjes. 

 

Metodologjia e mbikëqyrjes: 

 

Grupi i mbikëqyrjes ka zgjedhur si metodë pune verifikimin e gjithë dokumentacionit që ka lidhje 

me objektin e mbikëqyrjes, i cili administrohet në dosjet individuale të personelit, në arkivën e 

institucionit, si dhe në sektorin e shërbimeve mbështetëse, për çdo nëpunës të emëruar në pozicion 

pune pjesë e shërbimit civil.  

 

Në zbatim të programit dhe drejtimeve të mbikëqyrjes, u ndërmorën veprimet e mëposhtme:  

 Fillimisht u realizua një takim me Sekretarin e Përgjithshëm të institucionit, znj.Rajmonda 

Shuka dhe Drejtorin e Drejtorisë së Burimeve Njerëzore, Prokurimeve, Shërbimeve 

Mbështetëse, Marrëdhënieve me Publikun dhe Ndihma Ekonomike, znj. Rabushe Hoxha, 

gjatë të cilit u diskutua mbi qëllimin, programin dhe drejtimet e mbikëqyrjes, si dhe u ra 

dakord në lidhje me dokumentacionin shkresor që duhej t’i vihej në dispozicion grupit të 

mbikëqyrjes për verifikim. 

 U verifikuan pozicionet e punës që janë pjesë e shërbimit civil, sipas organigramës dhe 

strukturës, të miratuar për Bashkinë Dimal. 

 U verifikuan procedurat e pranimit në shërbimin civil, lëvizjes paralele dhe ngritjes në 

detyrë; dokumentet e administruara në dosjen e personelit që provojnë plotësimin e 

kërkesave të përgjithshme për pranimin në shërbimin civil sipas përcaktimeve të nenit 21 

të ligjit nr. 152/2013 “Për nëpunësin civil”, i ndryshuar.    

 U verifikuan të dhënat individuale të çdo nëpunësi civil, lidhur me përmbushjen e 

kërkesave specifike të pozicionit të punës si, niveli i diplomës së studimeve universitare, 

fusha kryesore e studimeve dhe përvoja në punë e lidhur me e arsimin e lartë që ka çdo 

nëpunës civil.  

 U verifikua ligjshmëria e akteve të deklarimit të statusit të nëpunësit civil, për të gjithë ata 

nëpunës që e kanë përfituar këtë status sipas parashikimeve të nenit 67, të ligjit                        

nr. 152/2013 “Për nëpunësin civil”, i ndryshuar. 

 

Konstatimet janë të materializuara si tabela më vete të cilat janë pjesë e këtij projektraporti 

(Aneksi1; Aneksi 2). 

 

 

I. Si është kuptuar dhe zbatuar ligji nr. 152/2013, “Për nëpunësin civil”, i 

ndryshuar dhe aktet nënligjore të dala në bazë dhe për zbatim të tij, në 

lidhje me respektimin e skemës së administrimit të shërbimit civil.  

 

I/1. Situata e administrimit të burimeve njerëzore në momentin e mbikëqyrjes.  

 

Bashkia, si organ i vetëqeverisjes vendore, ka hyrë në skemën e administrimit të shërbimit civil 

me ligjin nr. 8549/1999 “Statusi i nëpunësit civil” (i shfuqizuar) dhe ka ruajtur të njëjtin status 

edhe me hyrjen në fuqi të ligjit nr. 152/2013 “Për nëpunësin civil”, të ndryshuar, pasi në nenin 2 

të tij, përcaktohet se, ky ligj zbatohet për çdo nëpunës që ushtron një funksion publik në një 

institucion të administratës shtetërore, institucion të pavarur apo njësi të qeverisjes vendore. 

 

Me hyrjen në fuqi të ligjit nr. 139/2015, “Për vetëqeverisjen vendore”, organet e qeverisjes 

vendore janë riorganizuar në drejtim të burimeve njerëzore por edhe të kompetencave ligjore.  

 

Konkretisht, në nenin 54 të ligjit, ku parashikohen detyrat dhe kompetencat e këshillit bashkiak, 

në shkronjën “dh” përcaktohet se, këshilli bashkiak miraton buxhetin dhe numrin maksimal të 

punonjësve të bashkisë, si dhe të njësive e institucioneve buxhetore në varësi të bashkisë. 

Ndërsa në nenin 64 të këtij akti ligjor, ku parashikohen detyrat dhe kompetencat e kryetarit të 

bashkisë, në shkronjën “j”, përcaktohet se, kryetari i bashkisë, miraton strukturën, organikën e 

kategoritë/klasat e pagave për çdo pozicion të shërbimit civil dhe rregulloret bazë të administratës 

së bashkisë dhe të njësive e institucioneve në varësi të bashkisë, në përputhje me legjislacionin në 

fuqi.  

Nisur nga këto përcaktime ligjore, nga analiza e dokumentacionit që është vënë në dispozicion të 

grupit të mbikëqyrjes, konstatohet se, në momentin e mbikëqyrjes, Bashkia Dimal është e 

organizuar dhe funksionon mbi bazën e strukturës dhe organikës së miratuar me Vendimin nr. 1 

(119 prot.,), datë 12.01.2024, të Kryetarit të Bashkisë Dimal, “Për miratimin e strukturës dhe 

organigramës së Bashkisë Dimal”, ku përfshihen: numri i përgjithshëm i punonjësve për 

administratën e Bashkisë Dimal, Njësitë Administrative pjesë përbërëse të saj (Ura Vajgurore, 

Poshnjë, Kutalli dhe Cukalat), si dhe institucionet në varësi të kësaj bashkie. (U konstatua se me 

vendimin nr. 03 (110 prot.,) datë 13.01.2025 “Për miratimin e strukturës dhe organigramës së 

Bashkisë Dimal”, institucioni ka miratuar strukturën e re për vitin respektiv, e cila ende nuk kishte 

hyrë në fuqi në momentin e fillimit të mbikëqyrjes, e për këtë arsye, grupi i punës,ka vijuar të 

analizojë situatën sipas strukturës mbi të cilën funksiononte institucioni në momentin e verifikimit 

në subjekt).  

 

Situata e administrimit të burimeve njerëzore të subjektit të mbikëqyrur rezulton e tillë: 

 

Institucioni ka gjithsej 303 pozicione pune të miratuara, ndarja e të cilave, bazuar në funksionet që 

ato kryejnë dhe në raport me shërbimin civil paraqitet si më poshtë: 

 

 57  pozicione pune janë pjesë e shërbimit civil; 

 246  pozicione pune nuk janë pozicione pune që përfshihen në shërbimin civil, pasi janë 

funksione politike dhe ndihmëse administrative, ku përfshihen: Kryetari dhe Kabineti i tij 

(10), punonjës administrativë (236) (në këtë shifër janë të përfshira edhe: - funksionet e 

transferuara, funksionet e deleguara, si edhe funksionet e njësive administrative që janë 

pjesë përbërëse e kësaj bashkie). 

Duke vlerësuar klasifikimin e pozicioneve të shërbimit civil, sipas përcaktimeve të nenit 19, të 

ligjit nr. 152/2013, “Për nëpunësin civil”, të ndryshuar dhe vendimit nr. 142, datë 12.3.2014, të 

Këshillit të Ministrave “Për përshkrimin dhe klasifikimin e pozicioneve të punës në institucionet e 

administratës shtetërore dhe institucionet e pavarura”, i ndryshuar, pozicionet e punës, pjesë e 

shërbimit civil në administratën e Bashkisë Dimal,  paraqiten në këtë raport: 

 Nëpunës civilë të kategorisë së lartë drejtuese: - 1 pozicion pune, i cili i përket pozicionit të 

punës “Sekretar i Përgjithshëm”.  

 Nëpunës civilë të kategorisë së mesme drejtuese: - 8 pozicione pune, të cilat i përkasin 

pozicionit “Drejtor Drejtorie”. 

 

 Nëpunës civilë të kategorisë së ulët drejtuese: - 13 pozicione pune, të cilat i përkasin 

pozicionit “Përgjegjës Sektori”.  

 Nëpunës civilë të kategorisë ekzekutive: - 35 pozicione pune, të cilat i përkasin pozicionit 

“Specialist/ Inspektor”.   

I/2. Mënyra e plotësimit të pozicioneve të shërbimit civil në momentin e mbikëqyrjes.  

 

Bazuar në strukturën dhe organikën që është në fuqi në momentin e kryerjes së mbikëqyrjes, ashtu 

si u evidentua edhe më sipër, Bashkia Dimal ka 57 pozicione të shërbimit civil, nga të cilat 53 

pozicione rezultojnë të plotësuara dhe 4 pozicione janë të lira. 

Nga verifikimi i dokumenteve të administruara në dosjen e personelit të krijuar për çdo nëpunës si 

dhe nga materialet e vëna në dispozicion nga njësia e burimeve njerëzore, e cila administron çdo 

të dhënë në lidhje me aspektet e zhvillimit/menaxhimit të proceseve të burimeve njerëzore, mënyra 

e plotësimit për 53 pozicione të shërbimit civil, paraqitet si më poshtë:  

 4 pozicione pune, janë plotësuar nga nëpunës ekzistues, të cilët data 26.2.2014, që është 

edhe momenti i fillimit të efekteve juridike të ligjit nr. 152/2013, “Për nëpunësin civil”, të 

ndryshuar, i ka gjetur në pozicione pune pjesë e shërbimit civil (4 pozicione “Specialist”);  

 

 38 pozicione pune, janë plotësuar duke zbatuar procedurat e konkurrimit të përcaktuara 

nga nenet 22, 23 dhe 25, të ligjit nr. 152/2013, “Për nëpunësin civil”, të ndryshuar; 

Vendimit nr. 243, datë 18.03.2015, të Këshillit të Ministrave, “Për pranimin, lëvizjen 

paralele, periudhën e provës dhe emërimin në kategorinë ekzekutive”, i ndryshuar:  

o 3 pozicione “Drejtor Drejtorie”- të kategorisë të mesme drejtuese;  

o 11 pozicione “Përgjegjës Sektori”- të kategorisë së ulët drejtuese;  

o 24 pozicione “Specialist”- të kategorisë egzekutive.  

 

 11 pozicione pune, janë plotësuar në kundërshtim me ligjin me akte të thjeshta emërimi 

duke mos zhvilluar procedurat e konkurrimit (në këtë shifër përfshihen edhe 3 raste, kur 

punonjësit janë liruar nga shërbimi civil si rezultat i plotësimit të moshës për pension 

pleqërie, por për arye të nevojës së institucionit, ata  janë ende në detyrë, nëpërmjet një 

akti për punësim të përkohshëm): 

o 1 pozicion Sekretar i përgjithshëm; 

o 4 pozicione “Drejtor Drejtorie”;  

o 1 pozicione “Përgjegjës Sektori”;  

o 5 pozicione “Specialist”. 

 

 4 pozicione pune janë të lira:  

o 1 pozicion “Drejtor Drejtorie”;  

o 3 pozicione “Specialist”. 

Në mënyrë të detajuar, të dhënat e mësipërme janë të pasqyruara në Aneksin nr. 1 - “Aktet që 

materializojnë procesin e njohjes së statusit për nëpunësit që punonin në pozicione të shërbimit  

civil, në momentin e fillimit të efekteve të ligjit nr.152/2013 “Për nëpunësin civil”, i ndryshuar 

dhe aktualisht (data 26.02.2014-Dhjetor 2024)”, i cili është pjesë përbërëse e këtij projektraporti.  

Konstatim: 

Në këtë pjesë të materialit, Komisioneri vlerwson se duhet të diskutojmë edhe për ndërtimin e 

strukturës së këtij institucioni, pasi është një proces për të cilin ende nuk është shprehur 

Komisioneri, në kuadër të detyrave të lëna në Udhëzuesin nr.1082 prot., datë 14.12.2021 

“Udhëzues në lidhje me aplikimin e skemës së funksionimit të shërbimit civil, në zbatim të ligjit 

nr. 152/2013, “Për nëpunësin civil”, i ndryshuar, gjatë procesit të miratimit të strukturës së 

institucioneve të administrates vendore (bashki) për vitin 2022”, në të cilin parashikohen 

standardet e ndërtimit të skemës së administrimit të shërbimit civil.  

Monitorimi i zbatimit të këtij akti, është realizuar dhe vijon të kryhet nëpërmjet një procesi 

mbikëqyrjeje orientuese, për të cilën janë informuar të gjitha njësitë e vetëqeverisjes vendore,  duke 

kërkuar edhe një nivel të lartyë bashkëpunimi prej tyre.   

Në rastin e Bashkisë Dimal, rezulton se gjatë miratimit të Vendimin nr. 1 (119 prot.,), datë 

12.01.2024, të Kryetarit të Bashkisë, “Për miratimin e strukturës dhe organigramës së Bashkisë 

Dimal”, struktura nuk është konsultuar me Komisionerin në kuadër të respektimit të skemës së 

administrimit të shërbimit civil, e po kështu është vepruar edhe gjatë miratimit të vendimit nr. 03 

(110 prot.,) datë 13.01.2025 të Kryetarit “Për miratimin e strukturës dhe organigramës së 

Bashkisë Dimal”, e për këtë arsye, tërheqim vëmëndjen e njësisë përgjegjëse që të ndjekë me 

kujdes orientimet e Komisionerit dhe të rrisi nivelin e bashkëpunimit në lidhje me këtë proces. 

 

Në këto rrethana, në vijim do të analizohet ndërtimi i strukturës së institucionit; do të evidentohen 

problemet dhe njëkohësisht do të lihen detyrat për përmirësimin e situatës, sipas këtyre rubrikave: 

 

a) Organizimi i njësive strukturore 

 

Me qëllim që të rritet efikasiteti i strukturës, njësia përgjegjëse duhet të orientohet nga 

parashikimet e doktrinës së të drejtës administrative, të materializuara edhe në ligjin nr. 90/2012, 

“Për organizimin dhe funksionimin e administratës shtetërore”, cili aplikohet nga institucionet e 

administratës shtetërore, Kryeministria, Ministritë e linjës dhe institucionet e tyre të vërësisë, me 

qëllim që të aplikohen standardet më të mira të vendosura në këtë fushë. 

Në këtë ligj përcaktohet, ndër të tjera edhe struktura organizative për subjektet që përfshihen në 

të, e ndërtuar sipas funksioneve që realizon institucioni dhe organizimit të burimeve njerëzore që 

realizojnë këto funksione. 

Skema e administrimit të shërbimit civil, materializohet në nenin 19 të ligjit për nëpunësin civil, 

ku parashikohet klasifikimi i pozicioneve sipas kategorive, klasave dhe natyrës së pozicionit. 

Nga ana funksionale, institucioni ndërtohet duke pasur parasysh këtë ndarje në strukturë: 

a) niveli politik; 

b) shërbimi civil; 

c) shërbimet mbështetëse. 

Kategoritë e pozicioneve të shërbimit civil ku kryen detyrat funksionale nëpunësi civil, janë sipas 

kësaj skeme: 

 a) nëpunës civilë të kategorisë së lartë drejtuese janë Sekretari i Përgjithshëm; Drejtori i 

Departamentit; Drejtori i Drejtorisë së Përgjithshme dhe pozicione të barasvlershme me to;  

b) nëpunës civilë të kategorisë së mesme drejtuese janë Drejtori i Drejtorisë dhe pozicione të 

barasvlershme me të;  

c) nëpunës civilë të kategorisë së ulët drejtuese janë Përgjegjësi i sektorit dhe pozicione të 

barasvlershme me të; 

ç) nëpunës civilë të nivelit ekzekutiv, janë specialistët; 

Në rastin e njësive të qeverisjes vendore, ky moment duhet te merret në analizë duke u bazuar në 

kategorinë e bashkisë, sipas numrit të banorëve dhe përcaktimet e aktit nënligjor që parashikon 

pagat e nëpunësve civilë, që kryejnë funksionet në njësitë e qeverisjes vendore (vendimit nr. 328, 

datë 31.05.2023, të Këshilli të Ministrave, “Për klasifikimin e funksioneve, grupimin e njësive të 

vetëqeverisjes vendore, për efekt page dhe caktimin e kufijve të pagave të funksionarëve të 

zgjedhur e të emëruar, të nëpunësve civilë e të punonnjësve administrativë të njësive të 

vetëqeverisjes vendore”). 

 

Duke analizuar strukturën e administruar në këtë rast, Komisioneri vlerwson se duhet të rishikohet 

fillimisht mënyra e paraqitjes skematike të strukturës në tërësi, pasi u evidentua se në pjesën që i 

takon shërbimit civil, struktura është e ndërtuar nga disa shtylla që paraqesin, pozicionin e punës, 

kategorinë e pagës, numrin e punonjësve, pagën individuale dhe mënyrën e punësimit (NC/KP) 

ashtu si paraqitet më poshtë, në formë tabelore:  

 

Tabelë:  Paraqitja e strukturës së paraqitur për mendim nga Bashkia Dimal  

 
Nr. Emërtimi i pozicionit Kategoria Nr.  Arsimi Paga  Punësimi 

I Kryetar  1  ……… I zgjedhur 

 Zv/ Kryetar  2  ……… I emëruar 

 Kabineti...      

       

II Sektori i Auditimit të Brendshëm      

 Përgjegjës Sektori, Niveli A III-2 1 i lartë ……… N/C 

 Specialist audit i brendshëm IV-3 2 i lartë ……… N/C 

       

III Sekretar i Përgjithshëm I-5 1 i lartë ……… N/C 

       

V Drejtoria e Burimeve Njerëzore, Prokurime, 

Shërbime mbështetëse, Marrëdhënie me Publikun 

dhe Ndihma Ekonomike 

     

 Drejtor I drejtorisë II-2 1 i lartë ………  

A Sektori i Burimeve Njerëzore dhe Shërbimet 

Mbështetëse 

     

 P/Sektori Burimeve Njerëzore dhe Shërbimet 

Mbështetëse 

III-2 1 i lartë ……… N/C 

 Administrator…..  4  ……… Kodi i Punës 

 Specialist jurist IV-3 1 i lartë ……… N/C 

 ………      

B Sektori Marrëdhënie me Publikun, Komunikim me 

Median, Çështjet e Diasporës dhe Migracionin 

     

 Përgjegjës sektorit  1 i lartë ……… N/C 

 Specialist........  1 i lartë ……… N/C 

       

 E vijon.......      

   

 

Situata e organizimit të burimeve njerëzore, e pasqyruar në këtë mënyrë, të pengon që të realizosh 

një analizë të qartë të pozicioneve të punës në lidhje me pozicionimin e tyre në raport me shërbimin 

civil, sipas nenit 19 të ligjit për nëpunësin civil. 

 

Sqarojmë se , struktura e institucionit përmban njësitë funksionale të institucionit dhe hierarkinë 

e tyre në raport me titullarin e institucionit (drejtori të përgjithshme, drejtori, sektorë, e njësi të 

tjera, e shprehur në formën e kutive të lidhura me vijën e hierarkisë), ndërsa organika 

(organograma) nënkupton shpërndarjen e burimeve njerëzore në këto funksione (Sekretar i 

Përgjithshëm, Drejtor i Përgjithshëm, Drejtor Drejtorie, Përgjegjës sektori, Specialistë ose 

pozicione të barasvlershme me to), klasat e zbatueshme të pagës për secilën nga kategoritë që 

parashikohen në vendimin përkatës të Këshillit të Ministrave, si edhe numrin e pozicioneve të 

punës. 

 

Ndërkohë, në Vendimin e Këshillit të Ministrave nr. 893/2014 “Për miratimin e rregullave të 

organizimit dhe të funksionimit të kabineteve ndihmëse, të organizimit të brendshëm të 

institucioneve të administratës shtetërore, si dhe për procedurat e hollësishme për përgatitjen, 

propozimin, konsultimin dhe miratimin e organizimit të brendshëm”, përcaktohen standardet për 

krijimin e njësive organizative të një institucioni, si nga pikëpamja e kritereve që duhet të 

konsiderohen në lidhje me nivelin e organizimit apo ndarjen dhe caktimin e funksioneve, ashtu 

edhe sa i takon standardeve numerike.  

Në këtë akt nënligjor rekomandohet që këto standarde të zbatohen dhe nga institucionet qendrore 

të pavarura, sistemit Gjyqësor dhe Prokurorisë. 

Nga analiza e këtij akti nënligjor, Komisioneri vlerëson se standardet e pasqyruara në përmbajtje 

të tij, sa i takon organizimit të shërbimit civil, mund të merren si referencë edhe nga njësitë e 

administratës vendore, sidomos sa i përket përkufizimit të funksioneve; procedurës së hartimit dhe 

ndryshimit të strukturës, si edhe standardeve numerike që janë parashikuar për ndërtimin e njësive 

organizative të strukturës. 

 

Të gjitha sa evidentuam më sipër, nuk janë pasqyruar në strukturën aktuale, e për këtë qëllim, 

duhet të rivlerësohen dhe të implementohen në strukturë. 

 

b) Nga pikëpamja funksionale duhet të mbahet parasysh se: 

 

- Struktura dhe organika e një institucioni duhet të respektojë standardet që lidhen me identifikimin 

e kompetencave kryesore dhe grupimin e pozicioneve që kryejnë funksione të së njëjtës fushë në 

sektorë apo drejtori. Në një drejtori grupohen detyra dhe funksione që janë të ndërlidhur me njëri 

tjetrin. 

 

- Nëse është e nevojshme që funksionet e drejtorisë të ndahen në nëngrupime (sektorë), drejtoria 

krijohet me të paktën dy sektorë. Në rast të kundërt ajo organizohet si një strukturë e sheshtë (1 

drejtor + specialistët).  

 

Sjellim në vëmendjen tuaj se, fillimisht ndërtohet struktura me emërtimin e funksionit dhe më tej 

vijon plotësimi me pozicionet përkatëse që do të kryejnë këtë funksion. 

 

Shembull: 

 

Drejtoria.... 

Drejtor (pa vijuar më tej me përsëritjen e funksionit); 

 

Sektori.... 

Përgjegjës sektori (pa vijuar më tej me përsëritjen e funksionit); 

 

Specialist (pa vijuar më tej me përsëritjen e funksionit); 

 

Në organikën e institucionit fillimisht duhet të shënohet njësia organizative e institucionit, e 

specifikuar edhe me funksionin e saj e më tej, a) emërtesa e pozicionit të punës, sipas nenit 19, të 

ligjit për nëpunësin civil, e konkretisht: "Sekretar i Përgjithshëm; Drejtor i Përgjithshëm; Drejtor, 

Përgjegjës Sektorit; Specialist dhe më pas, të përcaktohet b) kategoria e pagës sipas parashikimit 

të vendimit nr. 328, datë 31.05.2023, të Këshillit të Ministrave, që rregullon pagat në këto 

institucione, si edhe c) numri i pozicioneve të punës.  

 

Ndarja e fushës së veprimit të pozicioneve përkatëse, brenda njësisë organizative, nuk duhet të 

materializohet në strukturë, ashtu si ka ndodhur në fakt në këtë rast, dhe si shembull përmendim 

pozicionet: Specialist për planifikimin; Specialist projektesh; Specialist për buxhetin, Specialist 

për menaxhimin…etj., por duhet të evidentohet në dokumentin e përshkrimit të punës, për 

pozicionet e shërbimit civil, ku parashikohen detyrat konkrete dhe kriteret specifike për çdo 

pozicion pune. 

 

Në vijim po paraqesim një model të paraqitjes së strukturës organizative të institucionit, dhe 

organikës (organigramës), sipas asaj ç`ka u analizua më sipër.  

 

1. Modeli i strukturës së institucionit:  

 

 
2. Modeli i organikës (organogramës) së institucionit: 

 

ORGANIKA E BASHKISË, INSTITUCIONEVE NË VARËSI TË SAJ  

DHE NJËSIVE ADMINISTRATIVE 

KRYETARI

DREJTORIA E 
PËRGJITHSHME

DREJTORIA E....

SEKTORI I....

DREJTORIA E 
PËRGJITHSHME

DREJTORIA E....

DREJTORIA E 
PËRGJITHSHME

KABINETI

 POZICIONI KATEGORIA NUMRI 

    

I. Kryetari i BASHKISË  1 

    

II. Kabineti i kryetarit  (Numri i 

përgjithshëm i 

pozicioneve të 

funksionarëve 

politikë) 

 Zv/ kryetar   1 

 Nënkryetar   1 

   1 

 E vijon..  2 

    

III. Sekretar i Përgjithshëm I-b 1 

SEKRETARI I PËRGJITHSHËM 

Pasi të 

përfundojnë këto procese të analizuara më sipër, atëherë hartohet struktura analitike e 

institucionit, në të cilën identifikohen nëpunësit civilë sipas gjeneraliteteve të tyre, pozicioni ku 

ata kryejnë detyrën si edhe paga përkatëse dhe që shërben më tej për të përgatitur listëprezencën 

dhe listëpagesën e institucionit. 

 

c) Nga pikëpamja e standardeve numerike duhet të mbahet parasysh se: 

 

- Në rastin e një drejtorie të sheshtë ajo duhet të ketë në përbërje të paktën 5 punonjës (1 drejtor + 

4 specialistë);  

- Në rast se drejtoria organizohet në sektorë, atëherë që të krijohet si drejtori duhet të ketë 

minimalisht 2 sektorë, çdo sektor duhet të ketë të paktën një pozicion përgjegjës sektori dhe dy 

vartës. Sektorët brenda një drejtorie mund të krijohen edhe pa pozicionin e përgjegjësit, me të 

paktën dy punonjës. 

 

Nga analiza e strukturës në fjalë, Komisioneri vlerëson se duhet të rishikohet strukturimi i 

organikës në disa drejtime: 

 

- së pari, në përcaktimin e saktë të varësisë hierarkie të njësive të structures, pasi ka sektorë të 

cilët qëndrojnë më vete dhe nuk përcaktohet qartë varësia hierarkike; 

- së dyti, të rishikohet organizimi i disa drejtorive dhe sektorëve përsa i përket aspektit numerik, 

pasi evidentohen drejtori me një sektor dhe/ose sektorë me numër të madh punonjësish; 

- së treti, të rivlerësohen emërtesat e pozicioneve të punës në drejtim të detyrave që ato kryejnë 

me qëllim unifikimin e tyre, pasi evidentohet se: a) janë shumë të gjata dhe funksioni në të gjitha 

rastet shoqëron pozicionin, b) ka shumë pozicione me të njëjtën emërtesë të shpërndarë në 

sektorë të ndryshëm të cilët për nga emërtesa të krijojnë përshtypjen se kanë përshkrim të njëjtë 

pune; 

 

Nga paraqitja e strukturës dhe analiza e përmbajtjes, Komisioneri vlerwson se duhet të rregullohen 

disa aspekte të ndërtimit të saj, ashtu si do të trajtohet në vijim: 

    

IV. Drejtoria  e  Planifikimit dhe Kontrollit të 

Zhvillimit të Territorit 

 (Numri i 

përgjithshëm i 

pozicioneve të 

njësisë 

drejtori) 

 Drejtor II-b 1 

  

Sektori i Planifikimit, Koordinimit, 

Projekteve Strategjike të Territorit dhe 

Infrastrukturës Publike   

  

(Numri i 

përgjithshëm i 

pozicioneve të 

njësisë sektor) 

  

Përgjegjës Sektori 

 

III-a/1 ose III-b 

 

  

Specialist 

 

IV-a ose IV-b 

 

 Specialist  

 

IV-a ose IV-b  

 E vijon...... 

 

  



16 
 

 

 Sa i takon, njësive organizative: Sektori i Auditit të Brendshëm (3 punonjës); Sektori i 

Arkivës dhe Protokollit (3 punonjës); Sektori për Arsimin, Kulturën dhe Sportin (62 

punonjës); Sektori i Çerdhes (6 punonjës); Qendra Komunitare Multifunksionale dhe 

Mbrojtjes së Fëmijës (7 punonjës), është e nevojshme të sqarohet dhe të analizohen njësitë 

në aspektin e detyrave që kryejnë, e me tej është e nevojshme të sqarohet varësia hierarkike 

(domosdoshmëri është eprori drejtpërdrejtë sipas përcaktimeve të ligjit) si dhe 

njëkohësisht të rishikohet përbërja numerike sipas standarteve të sqaruara më sipër. 

 

Vëmëndja duhet drejtuar në aspektin e detyrave që kryen çdo punonjës, për të përcaktuar raportin 

e tyre me shërbimin civil, nëse të gjithë kryejnë detyra që i përfshijnë në fushën e veprimit të ligjit 

për nëpunësin civil, apo disa prej tyre kanë rol ndihmës, administrativ (pozicione ku marrëdhënia 

e punës rregullohet nga Kodi i Punës) dhe nëse janë të tilla të kalojnë në fund të strukturës si 

institucione varësie. 

    

 Në lidhje me riorganizimin e drejtorive: 

- Drejtoria e Burimeve Njerëzore, Prokurime, Shërbime mbështetëse, Marrëdhënie 

me Publikun dhe Ndihma Ekonomike (emërtesë shume e gjatë) (15 punonjës) është 

e ndërtuar me 1 drejtor dhe 2 sektorë (1 përgjegjës dhe 2/3 më shumë specialistë); 

Drejtoria e Asistencës së Fermerit, Mjedisit, Shërbimit Pyjor dhe Mbrojtjes 

Konsumatore (emërtesë shume e gjatë) (20 punonjës) është e ndërtuar me 1 drejtor 

dhe 3 sektorë (1 përgjegjës dhe 2/3 më shumë specialistë); Drejtoria e Planifikimit 

të Territorit, Strehimit, Hartimit të Projekteve dhe Emergjencave Civile (8 

punonjës) është ndërtuar me 1 drejtor dhe 1 Sektor në varësi (1 përgjegjës dhe 6 

specialistë); Drejtoria e Zhvillimit të Projekteve dhe Integrimin Europian (5 

punonjës) është ndërtuar me 1 drejtor dhe 1 Sektor në varësi (1 përgjegjës dhe 3 

specialistë); Drejtoria e Shërbimeve Publike (106 punonjës) është ndërtuar me 1 

drejtor (shërbim civil) dhe 1 Sektor në varësi (105 punonjës); 

 

Në këtë rast vlerësojmë se duhet të riorganizohet njësia sipas standardeve numerike dhe 

funksionale të analizuara më sipër (drejtoria me dy sektorë, minimalisht dhe sektori me një 

përgjegjës dhe dy specialistë, minimalisht (sektori mund të jetë pa përgjegjës), ose në rast të 

strukturës së shtrirë: 1 drejtor me 4 specialistë).  

 

Kryesisht, vëmendja duhet drejtuar në aspektin e detyrave që kryen çdo punonjës, për të përcaktuar 

raportin e tyre me shërbimin civil, nëse të gjithë kryejnë detyra që i përfshijnë në fushën e veprimit 

të ligjit për nëpunësin civil, apo disa prej tyre kanë rol ndihmës, administrativ (pozicione ku 

marrëdhënia e punës rregullohet nga Kodi i Punës) dhe më pas të sqarohet domosdoshmëria e një 

numri të lartë të specialistëve në këto njësi. 

 

Duke vijuar më tej, konstatohet se në përbërje të drejtorive të mësipërme ka pozicione të cilat për 

nga emërtesa janë pozicione pune në shërbimin civil, por që në kolonën “punësimi”, plotësohen 

sipas Kodit të Punës, njëkohësisht duke vazhduar më tej analizën rezultojnë që për nga kategoria 

e pagës, paguhen si pozicione pune që janë pjesë e shërbimit civil (kategori page II-2, III-a/1, III-

2, IV-3/IV-b), konkretisht pozicionet si më poshtë: 

 

- “Specialist për mirëmbajtjen e regjistrit të vorrezave publike”, në Sektorin e Burimeve 

Njerëzore dhe Shërbimet Mbështetëse, - kategori page IV-3; 

- “Specialist për arsimin parashkollor (psikolog)”, në Sektorin për Arsimin, Kulturën dhe 

Sportin, - kategori page IV-3; 

- “Specialist për arsimin parashkollor (logopedist)”, në Sektorin për Arsimin, Kulturën dhe 

Sportin, - kategori page IV-3; 

- “Përgjegjës dhe kujdestare çerdhe”, në Sektorin e Çerdhes - kategori page IV-3; 

- “Infermiere në çerdhe dhe kuzhiniere”, në Sektorin e Çerdhes - kategori page IV-3; 

- “Specialist për këshillimin e fermerit”, në Sektorin e Bujqësisë, - kategori page IV-3; 

- “Inspektor supervizimi pastrimi”, në Sektorin e Mjedisit, Pyjeve dhe Mbrojtjes 

Konsumatore, - kategori page IV-3; 

- “Specialist për ujitjen dhe kullimin”, në Sektorin e Ujitjes dhe Kullimit, - kategori page 

IV-3; 

- “Inspektor finance për inventaret”, në Sektorin e Finanacës, - kategori page IV-3; 

- “Specialist për emergjencat civile”, në Sektorin e strehimit, hartimitn e projekteve, lejet e 

ndërtimit, kontrollin e projekteve, ndjekjen e kontratave dhe monitotimin e investimeve, - 

kategori page IV-3; 

- “Specialist koordinator për performancën”, në Sektorin e Zhvillimin e Projektve dhe 

integrimin europian, - kategori page IV-3; 

- “Inspektor i taksës për terrenin (shitësit ambulantë)”, në Sektorin e tatim taksave, - 

kategori page IV-3; 

 

Gjithashtu, për të gjithë këto pozicione është e nevojshme që të rivlerësohen detyrat që kryejnë 

dhe raporti që kanë me shërbimin civil (nëse është për shkak vetëm të kategorizimit të pagave 

atëherë edhe kjo të sqarohet, shoqëruar me aktin përkatës). 

 

 Për sa i përket aspektit të emërtesave, të cilat paraqiten shumë të gjata dhe të shoqëruara 

me funksionin që ato kryejnë, vlerësojmë se duhet të rishikohen në këtë drejtim, pasi ashtu 

si e kemi evidentuar edhe më sipër, funksioni nuk duhet të jetë pjesë e emërtesës së 

pozicionit, por pjesë e përshkrimit të punës, gjithashtu u vërejtën edhe emërtesa të 

pozicioneve që nuk gjenden në lidhjen përkatëse të VKM 142, por paguhen si pozicione 

pune që janë pjesë e shërbimit civil, konkretisht: “Punonjës social për fëmijët terapeutik 

me PAK (specialist)” me kategori page IV-3; “Punonjës social specialist fizioterapist” me 

kategori page IV-3; “Punonjës social specialist psikolog” me kategori page IV-3 (për të 

gjithë këta punonjës është e nevojshme që të rivlerësohen detyrat që kryejnë dhe raporti që 

kanë me shërbimin civil (nëse është për shkak vetëm të kategorizimit të pagave atëherë 

edhe kjo të sqarohet). 

 E njëjta analizë vlen edhe për pozicionet e punës në Njësitë administrative që në përbërje 

të tyre janë pozicionet: “Operator one stop shop”, “Inspektor shërbimesh dhe arkëtar 

(rezulton se këto pozicione plotësohen sipas Kodit të Punës, por paguhen si pozicione pune 

që janë pjesë e shërbimit civil (kategori page IV-3).  

Këto pozicione duhet të rivlerësohen nga njësia përgjegjëse, njëkohësisht duke pasur parasysh 

detyrat që ato kryejnë në raport me pikën 4, të ligjit për nëpunësin civil, ku janë materializuar disa 

përkufizime të kategorive të caktuara të  ligjit, që do të thotë se: nëse janë pozicione pune pjesë e 

shërbimit civil, do të trajtohen sipas kërkesave të posaçme që kërkojnë të gjitha institutet e ligjit 

për nëpunësin civil dhe nëse nuk do të konsiderohen pjesë e shërbimit civil, atëherë këto pozicione 

duhet të jenë të përfshira detyrimisht në dy kategori: si punonjës administrativ, i cili përkufizohet 

si: "punonjësi që kryen veprimtari administrative, sekretarie, mirëmbajtjeje, shërbimi, ruajtjeje 

dhe nuk ushtron një funksion publik", ose si punonjës në një njësi publike shërbimi e cila 

përkufizohet në këtë mënyrë: "Njësi publike direkte shërbimi", është njësia administrative që kryen 

drejtpërdrejt për qytetarët shërbime publike të arsimit parauniversitar, kujdesit shëndetësor, 

kulturës, sportit, artit, ndihmës sociale dhe shërbimet e tjera shoqërore". 

 

Në këto kushte, të gjitha pozicionet e evidentuara në këtë material kanë nevojë të rivlerësohen 

nga pikëpamja e pozicionimit të tyre në raport me shërbimin civil dhe përcaktimit 

përfundimtar të emërtesës dhe kategorizimit të pagës, sipas aktit përkatës nënligjor, për 

secilin prej tyre.  

E gjithë kjo analizë duhet të materializohet në aktin që e shoqëron strukturën për miratim tek 

Kryetari i bashkisë (një relacion apo memo), i cili përgatitet nga grupi i punës që është ngarkuar 

me detyrën për të hartuar strukturën dhe organigramën e institucionit. 

 

Përsa më sipër, me qëllim që të rregullohet skema e administrimit të shërbimit civil dhe që të 

përcaktohen qartë pozicionet që rregullohen nga ligji për nëpunësin civil, Komisioneri çmon se 

procesi duhet të vijojë në këto drejtime, ashtu siç ka dhënë orientimet e tij në  aktin administrativ 

nr. 654, datë 02.10.2024, “Udhëzues në lidhje me aplikimin e skemës së funksionimit të shërbimit 

civil, në zbatim të ligjit nr. 152/2013, “Për nëpunësin civil”, i ndryshuar, në strukturën 

organizative të institucioneve të administratës vendore dhe transferimin e nëpunësve civilë për 

shkak të ristrukturimit të institucionit”, dërguar gjithë institucioneve të administratës vendore. 

 

 Fillimisht, Institucioni (Njësia përgjegjëse) duhet të përcaktojë nëpunësin civil/grupin e 

punës, i cili është përgjegjës për mbledhjen e informacionit për pozicionet e punës dhe 

analizimin e këtij informacioni, me qëllim përcaktimin e saktë të detyrave, përgjegjësive e 

kërkesave të veçanta në hartimin e përshkrimeve të punës. 

 

 Njësia përgjegjëse duhet të kryejë analizën e tipareve të funksioneve të pozicioneve të 

punës duke përcaktuar qartë nivelet: a) pozicionet politike, b) nëpunësit civilë dhe c) 

punonjësit administrativë në mënyrë që të bëjë shpërndarjen e punonjësve sipas këtyre 

niveleve. Me qëllim përcaktimin e vlerës relative të çdo pozicioni pune të shërbimit civil 

duhet të kryhet klasifikimi i çdo pozicioni aktual të përfshirë në strukturën e institucionit, 

për pjesën e shërbimit civil, për të mundësuar klasifikimin e tyre sipas kategorisë, klasës 

përkatëse dhe natyrës së pozicionit, duke u bazuar në përshkrimin e punës të çdo pozicioni, 

siç përcaktohet në kreun III, “Klasifikimi i pozicioneve në shërbimin civil”, neni 19, i ligjit 

nr. 152/2023, “Për nëpunësin civil”, të ndryshuar.  

 Për të mundësuar realizimin e këtij procesi, Njësia përgjegjëse duhet të nisë procesin e 

vlerësimit të pozicioneve të punës, në raport me shërbimin civil bazuar në vendimin nr. 

142, datë 12.3.2014, të Këshillit të Ministrave, “Për përshkrimin dhe klasifikimin e 

pozicioneve të punës në institucionet e administratës shtetërore dhe institucionet e 

pavarura”, i ndryshuar. Ky vlerësim duhet të bazohet në analizën e punës si dhe në 

përshkrimet e punës për çdo pozicion i cili është pjesë e shërbimit civil, duke vepruar me 

këtë rend pune: 

 

a) Së pari, duhet të ngrihet Komiteti i Vlerësimit, i cili në rastin e institucioneve të 

vetëqeverisjes vendore, krijohet nga Sekretari i Përgjithshëm i institucionit ose 

pozicioni i barasvlershëm me të, i cili do të përbëhet nga tre anëtarë: njëri nga anëtarët 

është i ngarkuari me detyrën e analistit të punës, ose ndonjë funksion tjetër të 

menaxhimit të burimeve njerëzore, kurse dy anëtarët e tjerë janë nëpunës civilë me 

përvojë në institucion. 

 

b) Pas kësaj, Komiteti i Vlerësimit duhet të bëjë identifikimin e pozicionit/pozicioneve të 

punës që do të vlerësohen/rivlerësohen. Më tej, procesi do të vijojë me vlerësimin dhe 

klasifikimin e tyre duke u mbështetur në përshkrimet e punës të cilët administrohen nga 

njësia e burimeve njerëzore dhe në metodologjinë e përcaktuar në lidhjen nr. 5, të 

vendimit nr. 142, datë 12.3.2014, të Këshillit të Ministrave, “Për përshkrimin dhe 

klasifikimin e pozicioneve të punës në institucionet e administratës shtetërore dhe 

institucionet e pavarura”, i ndryshuar. 

 

Ndërkohë, sa i takon klasave dhe kategorive të zbatueshme për pozicionet e punës për nëpunësit 

civilë, njësia përgjegjëse duhet të bazohet në përcaktimet e Vendimit nr. 503 datë 01.08.20024 të 

Këshillit të Ministrave, “Për disa ndryshime në endimin nr. 328, datë 31.5.2023, të Këshillit të 

Ministrave, “Për klasifikimin e funksioneve, grupimin e njësive të vetëqeverisjes vendore, për efekt 

page, dhe caktimin e kufijve të pagave të funksionarëve të zgjedhur e të emëruar, të nëpunësve 

civilë e të punonjësve administrativë të njësive të vetëqeverisjes vendore”, ku përcaktohen nivelet 

e pagave për nëpunësit civilë të njësive të vetëqeverisjes vendore sipas nivelit të nëpunësisë civile, 

të grupuara në bazë të numrit të banorëve.    

 

Më pas, në përfundim të këtyre procedurave duhet të kalohet në kryerjen e procedurave të tjera 

administrative të parashikuara nga legjislacioni i shërbimit civil, ku përgjegjëse për kryerjen e tyre 

është Njësia e Burimeve Njerëzore e institucionit (Njësia përgjegjëse). 

 

Institucioni i mbikëqyrur të analizojë dhe të konkludojë lidhur me arsyet e mosveprimit në kohë 

për të plotësuar këto detyrime dhe të informojë Komisionerin mbi masat e marra. 

 

I/3. Si është kuptuar dhe zbatuar neni 67 i ligjit nr. 152/2013, “Për nëpunësin civil”, të 

ndryshuar, dhe akteve nënligjore në zbatim të tij.  

 

Një aspekt i rëndësishëm i procesit të mbikëqyrjes është verifikimi i plotësimit të kushteve ligjore 

të parashikuara në nenin 67, të ligjit nr. 152/2013, “Për nëpunësin civil”, të ndryshuar, në lidhje 

me statusin e punonjësve dhe nëpunësve aktualë, të cilët kanë qenë në marrëdhënie pune në 

pozicione pune pjesë e shërbimit civil, në momentin e fillimit të efekteve juridike të ligjit për 

nëpunësin civil. 

Referuar strukturës aktuale, në momentin e realizimit të mbikëqyrjes, rezultojnë 4 pozicione pune 

të plotësuar nga punonjës, të cilët, momenti i fillimit të efekteve juridike të ligjit nr. 152/2013, 

“Për nëpunësin civil”, të ndryshuar, i ka gjetur në pozicione pune pjesë e shërbimit civil, të cilët 

gëzojnë statusin e nëpunësit civil (bëhet fjalë për nëpunësit L. Myzeqari, V. Çepele, A. Allajbe dhe 

D. Lalo). 

Të dhënat e administruara në lidhje me këtë pikë të materialit janë materializuar në Aneksin 1 dhe 

Aneksin 2, që janë pjesë e këtij projekt raporti. 

 

II. Si është kuptuar dhe zbatuar ligji nr.152/2013, “Për nëpunësin civil”, i ndryshuar 

dhe aktet nënligjore të dala në bazë dhe për zbatim të tij, gjatë aplikimit në 

praktikë të procesit të pranimit në shërbimin civil dhe zhvillimit të sistemit të 

karrierës nëpërmjet lëvizjes paralele dhe ngritjes në detyrë 

 

II/1 Plani vjetor i pranimit në shërbimin civil 

 

Administrimi i shërbimit civil për të gjithë institucionet e administratës shtetërore bazohet në 

planin vjetor të pranimit në shërbimin civil, në zbatim të pikës 2, të nenit 18, të ligjit nr.152/2013, 

“Për nëpunësin civil”, të ndryshuar, si dhe të Vendimit nr. 108, datë 26.2.2014, të Këshillit të 

Ministrave, “Për planin vjetor të pranimit në shërbimin civil”, në të cilin janë përcaktuar 

procedurat e hollësishme për përgatitjen, miratimin, afatin e miratimit dhe mënyrën e bërjes 

publike të planit vjetor të punësimit.  

Përgatitja e tij në mënyrë të detajuar dhe në përputhje me kërkesat ligjore, përbën një garanci për 

zhvillimin e gjithë procedurave të konkurrimit. 

Duke vazhduar më tej, në zbatim të detyrimeve të nenit 18, të ligjit nr. 152/2013, “Për nëpunësin 

civil”, i ndryshuar, ku përcaktohet se:  

“........ Njësitë e qeverisjes vendore dhe çdo institucion i pavarur, jo më vonë se muaji shkurt, 

miratojnë planet e veta të pranimeve vjetore. Planet vjetore të miratuara sipas kësaj pike 

publikohen”,  

institucioni duhet të miratojë planin vjetor të pranimit për pozicionet e lira pjesë e shërbimit civil, 

duke patur parasysh edhe nëpunësit që mbushin moshën për pensionin e plotë të pleqërisë, krijimin 

e vendeve të reja të punës pjesë e shërbimit civil për shkak të ndryshimit të strukturës, si dhe 

krijimin e vendeve të lira për arsye të tjera, të cilat më pas publikohen në portalin: “Agjencia 

Kombëtare e Punësimit dhe Aftësive”, në faqen zyrtare të internetit dhe në stendat për njoftime 

publike të institucionit.  

 

 Plani i Pranimit në Shërbimin Civil, viti 2024 

Për vitin 2024, me aktin nr. 02 (264 prot.,), datë 25.01.2024, “Mbi miratimin e planit vjetor të 

pranimit e rekrutimit në shërbimin civil për vitin 2024”, institucioni ka miratuar planin vjetor, në 

bazë të të cilit janë parashikuar për t’u zhvilluar procedurat e konkurrimit për 22 pozicione të lira 

të ndara sipas kategorive: 

o 1 pozicion pune të nivelit të lartë drejtues “Sekretar i Përgjithshëm”; 

o 7 pozicione pune të nivelit të mesëm drejtues “Drejtor Drejtorie”; 

o 5 pozicione pune të nivelit të ulët drejtues “Përgjegjës Sektori”; 

o 9 pozicione pune të nivelit ekzekutiv. 

 

Tabela nr. 1   Vende vakante të planifikuara për rekrutim në shërbimin civil, për vitin 2024  

 

 

 

 

 

 

 

 

 

 

 

 

 

 

 

Procedurat e konkurrimit që janë zhvilluar për plotësimin e vendeve të lira të kategorisë 

ekzekutive, të kategorisë së ulët dhe të mesme drejtuese (12 procedura) si dhe mënyra e realizimit 

të tyre do të analizohen hollësisht më poshtë në projektraport, ndërsa procedurat që janë në proces, 

do të monitorohen në vazhdim. 

 

Në ligjin nr. 152/2013, “Për nëpunësin civil”, i ndryshuar, në pikën 4, të nenit 26, parashikohet 

se, procedura e plotësimit të vendeve të lira për kategorinë e ulët apo të mesme drejtuese mund të 

jetë e hapur edhe për kandidatë të tjerë, nga jashtë shërbimit civil, që plotësojnë kushtet dhe 

kërkesat për vendin/vendet e lira. Në çdo rast plotësimi i vendeve të lira në këtë kategori nuk mund 

të kalojë 20% të numrit total të vendeve në çdo vit kalendarik. Nëpërmjet këtij rregulli përjashtues, 

një numër i kufizuar pozicionesh, të cilat normalisht do të ishin të hapura për konkurrim vetëm për 

nëpunësit civilë, hapen edhe për kandidatë nga jashtë, nëse procedurat e lëvizjes paralele apo 

ngritjes në detyrë rezultojnë pa fitues. 

 

Me vendimin nr. 04 (617 prot.,), datë 27.02.2024, të Kryetarit të bashkisë, është vendosur që 

procedura e plotësimit të pozicioneve të lira të kategorisë së ulët dhe të mesme drejtuese për vitin 

2024, të jetë e hapur edhe për kandidatë të tjerë nga jashtë shërbimit civil, që plotësojnë kushtet 

dhe kërkesat për vendin e lirë, por pa specifikuar numrin dhe emërtesën e pozicionit për të cilën 

do të zhvillohej kjo procedurë. 

 

Konstatim: Në lidhje me miratimin e planit vjetor të pranimit në shërbimin civil, Komisioneri 

vlerwson se, nga ana e institucionit, janë respektuar kërkesat e ligjit, gjatë procesit të planifikimit 

të nevojave për konkurrim, por duhet treguar kujdes për pozicionet e lira të cilat janë të 

paplanifikuara, por që krijohen gjatë vitit kalendarik si rrjedhoje e aplikimit të instituteve të tjera 

të ligjit, të pasqyrohen si ndryshime të aktit administratit të planit të rekrutimit.   

 

Përsa i përket realizimit të planit të konkurrimit, konstatohet se nuk janë zhvilluar të gjitha 

procedurat e rekrutimit sipas planit të miratuar, pasi nga 22 pozicione të planifikuara, janë 

zhvilluar 12 konkurrime), Ndërkohë, rezulton se 11 pozicione, aktualisht janë plotësuar me 

emërim të përkohshëm, të cilat në kuptim të ligjit, konsiderohen si pozicione të lira, të cilat jo të 

gjitha janë të pasqyruara në planin e rekrutimit, dhe 4 pozicione janë ende të jenë të lira (të cilat 

duhet të planifikohen për vitin pasardhës). 

 

Ndërkohë, në bazë të dokumentacionit të vënë në dispozicion, u konstatua se:  

 

 12 pozicione pune, pjesë e shërbimit civil, janë të plotësuara nëpërmjet procedurave të 

rekrutimit në përputhje me ligjin nr. 152/2013, “Për nëpunësin civil”, të ndryshuar, gjatë 

periudhës objekt mbikëqyrje (viti 2024), nga të cilat, sipas procedurës që zbatuar, paraqiten si 

më poshtë: 

 5 pozicione pune, janë plotësuar duke zbatuar procedurat e konkurrimit të 

përcaktuara nga neni 26, i ligjit nr. 152/2013, “Për nëpunësin civil”, të ndryshuar; 

Vendimit nr. 242, datë 18.3.2015, i Këshillit të Ministrave, “Për plotësimin e 

vendeve të lira në kategorinë ulët dhe të mesme drejtuese”, nga nëpunës civil 

ekzistues, të cilët, në pozicionin aktual, janë emëruar me ngritje në detyrë  (bëhet 

fjalë për punonjësit R. Hoxha - Drejtor, D. Krimçe - Përgjegjës sektori, M. Stavri - 

Përgjegjës sektori, R. Malasi - Përgjegjës sektori B. Guraj - Përgjegjës sektori). 

 

 2 pozicione pune, janë plotësuar nëpërmjet konkurrimit, në përputhje me pikën 4, 

të nenit 26, të ligjit nr. 152/2013, “Për nëpunësin civil”, të ndryshuar me kandidatë 

nga jashtë shërbimit civil (G. Bolani –Drejtor Drejtorie, E. Qefali - Përgjegjës 

Sektori).  

 

 5 pozicione pune, janë plotësuar nëpërmjet konkurrimit për pranimin në shërbimin 

civil në kategorinë ekzekutive, në përputhje me procedurat e përcaktuara nga neni 

20 deri 25, të ligjit nr. 152/2013, “Për nëpunësin civil”, të ndryshuar. (M. Plaku, P. 

Lleshi, K. Mimanaj, F. Gjoshi, M. Dhimo). 

 

II/2. Plotësimi i pozicioneve të lira në shërbimin civil në nivelin ekzekutiv nëpërmjet          

procedurës së konkurrimit 

Plotësimi i vendeve të lira në kategorinë ekzekutive në shërbimin civil nëpërmjet konkurrimit të 

hapur, rregullohet nga ligji nr. 152/2013, “Për nëpunësin civil”, i ndryshuar (Kreu IV, “Pranimi 

në shërbimin civil”, nenet 20, 21, 22, 23 e 25); Vendimi   nr. 243, datë 18.3.2015, i Këshillit të 

Ministrave, “Për pranimin, lëvizjen paralele, periudhën e provës dhe emërimin në kategorinë 

ekzekutive”, i ndryshuar, si dhe Udhëzimi nr. 2, datë 27.3.2015, i Departamentit të Administratës 

Publike, “Për procesin e plotësimit të vendeve të lira në shërbimin civil nëpërmjet procedurës së 

lëvizjes paralele, ngritjes në detyrë për kategorinë e mesme dhe të ulët drejtuese dhe pranimin në 

shërbimin civil në kategorinë ekzekutive nëpërmjet konkurrimit të hapur”.  

Dispozitat ligjore si më sipër, përcaktojnë rregullat procedurale të konkurrimit, për plotësimin e 

pozicioneve të punës në nivelin ekzekutiv, sipas të cilave, për plotësimin e vendeve të lira në këtë 

rast, fillimisht organizohet procedura e lëvizjes paralele, e më pas, nëse mbeten pozicione të lira, 

pas aplikimit të procedurës së lëvizjes paralele, njësia përgjegjëse, i plotëson ato me anën e 

procedurës për pranimin në shërbimin civil në kategorinë ekzekutive. 

U verifikuan në mënyrë të hollësishme të gjithë procedurat që ka ndjekur institucioni i mbikëqyrur, 

për menaxhimin e procesit të konkurrimit lidhur me plotësimin e vendeve të lira të kategorisë 

ekzekutive. Në këtë proces u verifikua edhe respektimi i afateve procedurale të përcaktuara nga 

ligji dhe aktet nënligjore, gjatë zhvillimit të fazave të konkurrimit. 

Duke analizuar të dhënat sipas planit të rekrutimeve, rezulton se, për vitin 2024, janë planifikuar 

për tu publikuar 23 pozicione të lira, nga të cilat, 9 pozicione pune i përkasin kategorisë ekzekutive. 

Nga analiza e dokumentacionit të vënë në dispozicion, rezultoi se nuk ka patur asnjë emërim 

nëpërmjet procedurës së lëvizjes paralele (e sqaruar në vijim të materialit), ndërsa nëpërmjet 

pranimit në shërbimin civil, janë plotësuar pozicionet e punës si më poshtë: 

1. “Specialist jurist”, në Sektorin e burimeve njerëzore dhe shërbimeve mbështetëse në 

Drejtorinë e Burimeve Njerëzore, Prokurimeve, Shërbimeve Mbështetëse, Marrëdhenieve 

me Publikun dhe Ndihmën Ekonomike (Mateo Plaku); 

2. “Specialist”, në Sektorin e marrëdhënieve me publikun, komunikim me median dhe 

çështjet e diasporës, në Drejtorinë e Burimeve Njerëzore, Prokurimeve, Shërbimeve 

Mbështetëse, Marrëdhenieve me Publikun dhe Ndihmën Ekonomike (Pranvera Lleshi); 

3. “Specialist bujqësie”, në Sektorin e bujqësisë në Drejtorinë e Asistencës së Fermerit, 

Mjedisit, Pyjeve dhe Mbrojtjes Konsumatore (Kejdi Mimanaj);  

4. “Inspektor për menaxhimin e aseteve”, në Sektorin e financës, në Drejtorinë e Ekonomisë, 

Financës dhe Menaxhimit të Aseteve (Fatjona Gjoshi); 

5. “Specialist për sistemin gjeoinformatikë”, në Sektorin për strehimin, hartimin e 

projekteve, lejet e ndërtimit, kontrollin e projekteve, ndjekjen e kontratave dhe 

monitorimin e investimeve në Drejtorinë e Planifikimit të Territorit, Strehimit, Hartimit të 

Projekteve dhe Emergjencave Civile (Majlinda Dhimo); 

U verifikuan në mënyrë të hollësishme të gjithë hapat proceduralë që ka ndjekur institucioni i 

mbikëqyrur, për menaxhimin e procesit të konkurrimit, proces i cili përfshin: 

a) Shpalljen e konkurrimit për vendin e lirë në portalin “Agjencia Kombëtare e Punësimit dhe 

Aftësive” (AKPA) dhe në faqen e internetit të institucionit;  

b)  Verifikimin paraprak nga njësia përgjegjëse, nëse kandidatët i plotësojnë ose jo kërkesat e 

përgjithshme dhe ato të posaçme sipas shpalljes së konkurrimit;   

c) Vlerësimin e kandidatëve nga komiteti i përhershëm i pranimit, i cili përfshin vlerësimin e 

jëtëshkrimit të kandidatëve, një testim me shkrim dhe një testim me gojë; 

d) Shpalljen e listës së fituesve, administrimin e kësaj liste nga njësia përgjegjëse dhe nxjerrjen 

e aktit të emërimit në shërbimin civil për kandidatët fitues. 

 

Nga verifikimi i akteve, të cilat materializojnë konkurrimet e shpallura nga institucioni, për 

plotësimin e vendeve të lira të kategorisë ekzekutive, konstatohet se është vepruar si më poshtë: 

 Në të gjitha rastet, është bërë shpallja e procedurës së pranimit në portalin e “Agjencisë 

Kombëtare të Punësimit dhe Aftësive”, si dhe në faqen zyrtare të institucionit duke 

pasqyruar në përmbajtje të gjithë informacionin e parashikuar nga legjislacioni specifik që 

rregullon këtë aspekt, konkretisht: 

o janë respektuar afatet e parashikuara në pikën 8 e 10, të Kreut II, të VKM nr. 243, 

d. 18.3.2015, i ndryshuar, pika 9, Kreu II, e VKM nr. 242, datë 18.3.2015, ku 

përcaktohet se, shpallja e procedurës së pranimit bëhet të paktën 35 ditë kalendarike 

para datës së parashikuar për zhvillimin e konkurrimit; afati i dorëzimit të 

dokumentacionit për lëvizje paralele jo më pak se 10 ditë kalendarike nga dita e 

parë e shpalljes; për pranim në shërbimin civil jo më pak se 15 ditë kalendarike nga 

dita e parë e shpalljes (Është parashikuar saktë që aplikohet në të njëjtën kohë për të dy 

procedurat: lëvizje paralele dhe pranim në shërbimin civil, duke përcaktuar për secilën 

procedurë afatin e dorëzimit të dokumenteve me datë të saktë kalendarike). 

 

Gjatë mbikëqyrjes, rezulton se, ky detyrim ligjor, nga ana e institucionit, është përmbushur për të 

gjitha procedurat e shpallura, duke bërë publikimin në faqen zyrtare të institucionit, si dhe 

nëpërmjet akteve zyrtare përkatëse, janë dërguar në portalin AKPA. 

 

Komisioneri vlerwson se, në të gjitha rastet, njësia përgjegjëse, ka vepruar në përputhje me 

rregullimet e pikës 1 dhe 2, të nenit 25, të ligjit për nëpunësin civil, ku parashikohet se, plotësimi 

i vendeve të lira në kategorinë ekzekutive, bëhet së pari, nga nëpunësit civilë të së njëjtës kategori 

nëpërmjet procedurës së lëvizjes paralele dhe nëse në përfundim të kësaj procedure nuk ka një 

fitues, atëhere njësia përgjegjëse organizon procedurën e pranimit në shërbimin civil nëpërmjet 

konkurrimit të hapur (gjatë periudhës objekt mbikëqyrje nuk është zhvilluar asnjë procedurë 

lëvizje paralele pasi nuk ka pasur aplikantë, të interesuar për këtë procedurë; në të gjitha rastet, 

njësia përgjegjëse ka bërë njoftimin në portalin e “Agjencisë Kombëtare të Punësimit dhe 

Aftësive”, si dhe në faqen zyrtare të institucionit, për vazhdimin e procedurës së pranimit në 

shërbimin civil, sipas materialeve të administruara nga grupi i kontrollit dhe të materializuara në 

akt konstatimet e mbajtura për këto procese).  

 Shpalljet e vendit të lirë, kanë të përfshirë në përmbajtjen e tyre të gjitha të dhënat e 

përcaktuara në pikën 9, të kreut II, të VKM nr. 243, datë 18.3.2015, si dhe kategorinë e 

pagës të pozicionit për të cilin është organizuar konkurrimi, me disa vërejte si më poshtë: 

 

- në të gjitha shpalljet e publikuara, në faqen e parë evidentohet shënimi: “Shpallje 

vetëm për nëpunës civil për procedurën e konkurimit kombëtar”, në një kohë kur 

referuar pikës 8 të VKM së mësipërmve duhet: “shpallja e procedurës së pranimit 

në shërbimin civil”;  

- mungon fusha kryesore mbi të cilën do të realizohet konkurrimi; si dhe  

- publikimi nuk është bërë për grup pozicionesh, për të cilat lloji i diplomës që 

kërkohet dhe kërkesat e posaçme të pozicionit të punës janë të njëjta. 

 

Në zbatim të nenit 19, pika 8, të ligjit nr. 152/2013, “Për nëpunësin civil”, i ndryshuar, pozicionet 

e nivelit ekzekutiv klasifikohen sipas natyrës së pozicionit, konkretisht në grupet e administrimit 

të përgjithshëm dhe në grupet e administrimit të posaçëm. Më tej, në Kreun II, pika 1, të Vendimit 

nr. 243, datë 18.3.2015, të Këshillit të Ministrave, “Për pranimin, lëvizjen paralele, periudhën e 

provës dhe emërimin në kategorinë ekzekutive”, përcaktohet se, procedura e pranimit në shërbimin 

civil, organizohet në mënyrë të ndarë për grupin e pozicioneve të administrimit të përgjithshëm 

dhe për çdo grup të pozicioneve të administrimit të posaçëm. Në rastin e institucionit objekt 

mbikëqyrjeje, miratimi i strukturës dhe organikës së re e mundësonte realizimin e konkurrimeve 

sipas grupeve të administrimit të posaçëm, për pozicionet “Specialist”, të cilat i përmendëm më 

sipër dhe për të cilat, njësia përgjegjëse duhet të kishte zhvilluar procedurën në grup. Realizimi 

i procedurës në grup, shërben për të garantuar një proces përzgjedhës transparent të nëpunësve 

civilë, si dhe ndikon në kryerjen në mënyrë sa më efektive të procedurave të konkurrimit. 

 

II/3. Rregullat procedurale për procesin e pranimit në shërbimin civil në nivelin ekzekutiv 

dhe respektimi i tyre 

 

Dispozitat ligjore, përcaktojnë qartë rregullat procedurale të konkurrimit, për plotësimin e 

pozicioneve të punës në nivelin ekzekutiv, sipas të cilave, fillimisht organizohet procedura e 

lëvizjes paralele, e më pas, nëse mbeten pozicione të lira, pas aplikimit të procedurës së lëvizjes 

paralele, njësia përgjegjëse, i plotëson ato me anën e procedurës për pranimin në shërbimin civil 

në kategorinë ekzekutive 

 

Pasi u verifikua në mënyrë të hollësishme të gjithë procedura që ka ndjekur institucioni i 

mbikëqyrur, për menaxhimin e procesit të konkurrimit për 5 pozicionet e publikuara (procesi i 

publikimit në portalin e AKPA-s është analizuar më sipër), rezultoi se: 

  

 Verifikimi paraprak i kandidatëve është kryer brenda afatit prej 16 ditë kalendarike, nga 

data e mbylljes së pranimit të dokumentacionit, afat ky i përcaktuar në pikën 2, të kreut IV, 

të VKM nr. 243, dt. 18.3.2015, i ndryshuar; 

 Pas verifikimit paraprak nga njësia përgjegjëse, lista me kandidatët e kualifikuar është 

shpallur në portalin e “Agjencisë Kombëtare të Punësimit dhe Aftësive”, si dhe në faqen 

zyrtare të institucionit; 

 Pothuaj në të gjitha procedurat e zhvilluara, është respektuar procesi i ankimimit sipas 

pikës 6 të aktit nënligjor (nga njësia përgjegjëse është mbajtur një procesverbal konstatimi 

ku tregohet që është respektuar procesi, materiale të cilat janë administruar në akt 

konstatimet e mbajtura nga grupi i punës); 

 Lista përfundimare e kandiatëve të kualifikuar është dërguar në AKPA, së bashku me 

datën, orën dhe vendin kur do të zhvillohet testimi me shkrim. 

 

 Krijimi i Komitetit të Përhershëm të Pranimit (KPP) dhe vlerësimi i kandidatëve  

 

Nisur nga përcaktimi i pikës 4, të nenit 22, të ligjit nr. 152/2013, “Për nëpunësin civil”, i 

ndryshuar, si dhe rregullave të përcaktuara në Kreun III dhe IV (pikat nga 7 deri në 13), të VKM 

nr. 243, dt. 18.3.2015, “Për pranimin, lëvizjen paralele, periudhën e provës dhe emërimin në 

kategorinë ekzekutive” i ndryshuar, kandidatët e kualifikuar për të kaluar në fazën e dytë të 

konkurrimit, vlerësohen nga Komiteti i Përhershëm i Pranimit (KPP).  

Krijimi i KPP, përbërja e tij, si dhe detyrat që duhet të kryejë ky organ, janë të parashikuara në 

Kreun III dhe IV të aktit nënligjor në fjalë, si dhe në ndarjen III/3, III/4, III/5, III/6, III/7 e III/8, të 

Udhëzimit nr. 2, datë 27.3.2015, të Departamentit të Administratës Publike, “Për procesin e 

plotësimit të vendeve të lira në shërbimin civil nëpërmjet procedurës së lëvizjes paralele, ngritjes 

në detyrë për kategorinë e mesme dhe të ulët drejtuese dhe pranimin në shërbimin civil në 

kategorinë ekzekutive nëpërmjet konkurrimit të hapur”. 

Gjatë procesit të mbikëqyrjes, nga verifikimi i dokumentacionit të administruar, konstatohet se, 

institucioni i mbikëqyrur, në zbatim të rregullave të parashikuara në dispozitat si më sipër, ka 

ngritur KPP-në me 5 anëtarë, me përbërje si më poshtë: 

 1 anëtar nga njësia e burimeve njerëzore (Drejtor i Drejtorisë), kryesuese e KPP-së; 

 2 anëtarë, janë zgjedhur nëpunës civilë të institucionit (të nivelit të mesëm drejtues); 

 2 anëtarë, ekspertë të fushës, që janë me edukim arsimor në fushën e drejtësisë dhe në 

fushën e ekonomisë, të cilët rezultojnë të njëjtë për të gjitha procedurat e konkurrimit, 

pranim në shërbimin civil dhe ngritje në detyrë, pavarësisht fushës së kompetencave që 

duhet të vlerësojnë. 

Referuar pikës 5 dhe 6 të aktit nënligjor të sipërpërmendur, në lidhje me ekspertët parashikohet: 

“Ekspertët zgjidhen nga njësia përgjegjëse, për secilën KPP, duke pasur në konsideratë 

karakteristikat e secilit grup pozicionesh, për të cilët do të zhvillohet procedura e konkurrimit”. 

 

“Ekspertët zgjidhen nga pedagogët e universiteteve apo institucioneve të tjera të arsimit të lartë, 

ekspertët e liçencuar të fushave të ndryshme apo ekspertët që vijnë nga profesionet e rregulluara 

dhe që kanë të paktën 5 (pesë) vjet eksperiencë në atë pozicion pune/profesion”. 

 

Në lidhje me sa më sipër, Komisioneri vlerwson se është e nevojshme që njësia përgjegjëse të 

tregojë kujdes në përzgjedhjen e tyre, pasi fusha në të cilin ata kanë studiuar dhe punuar, ndikon 

direkt në përgatitjen e pyetjeve gjatë hartimit të testeve dhe vlerësimit përfundimtar të nivelit të 

kandidatëve.  

Nga ana tjerët, rezulton se për secilën procedurë pranimi në shërbimin civil në kategorinë 

ekzekutive, njësia përgjegjëse e institucionit, ka ngritur Komitetin e Përhershëm të Pranimit, duke 

mos respektuar parashikimet ligjore të nenit 22, të Ligjit 152/2013, “Për nëpunësin civil”, i 

ndryshuar, si dhe nënligjore të pacaktuara në pikën 2, të kreut III, të VKM-së nr. 243, datë 

18.03.2015, “Për pranimin, lëvizjen paralele, periudhën e provës dhe emërimin në kategorinë 

ekzekutive”, i ndryshuar, i cili parashikon se:  

“Pranë institucioneve të pavarura dhe njësive të qeverisjes vendore krijohet një Komitet i 

Përhershëm i Pranimit për secilin institucion”. Në këtë komitet i cili duhet të jetë i përhershëm 

përgjatë gjithë vitit kalendarik, ndryshojnë rast pas rasti vetëm ekspertët sipas fushës së 

konkurrimit që do të realizohet dhe eproret e pozicionit që do të plotësohet. 

 

Sa i takon vlerësimit përfundimtar të kandidatëve, ku totali i pikëve të vlerësimit që është 100, ato 

ndahen përkatësisht:  

 

 Deri në 15 pikë, për vlerësimin e jetëshkrimit të kandidatëve (CV) që konsiston në 

vlerësimin e arsimimit, përvojës e trajnimeve, të lidhura me fushën e njohurive, aftësive 

dhe cilësive të përfshira në shpalljen për konkurrim;  

 Deri në 60 pikë, për vlerësimin me shkrim (një testim i shkruar); 

 Deri në 25 pikë, për intervistën e strukturuar me gojë. 

 

Në fund të procedurës së vlerësimit kandidati nuk konsiderohet fitues nëse nuk ka marrë mbi 70 

pikë (mbi 70% të pikëve). Gjithashtu, në dispozitat ligjore si më sipër, parashikohet se, në 

intervistën e strukturuar me gojë, kanë të drejtë të marrin pjesë kandidatët, të cilët kanë 

grumbulluar në vlerësimin me shkrim më shumë se gjysmën e pikëve (mbi 30 pikë).  

 

Në rastin konkret, KPP-ja, ka organizuar dhe mbikëqyrur vlerësimin e dokumenteve të 

kandidatëve, vlerësimin për testimin me shkrim, si dhe atë të intervistës me gojë. 

  

Për kryerjen e vlerësimit me shkrim të kandidatëve, anëtarët e KPP, kanë përgatitur/hartuar testet 

përkatëse, të cilat, në të gjitha rastet, ishin pyetje me shtjellim dhe janë nënshkruar nga të gjithë 

anëtarët e komitetit të përhershëm. Komiteti ka hartuar edhe çelësin e përgjigjeve. Pyetjet janë 

hartuar brenda fushës së njohurive dhe aftësive mbi të cilat do të zhvillohej testimi, të përfshira në 

shpalljen për konkurrim. Anëtarët e KPP kanë korrigjuar testet dhe kanë vlerësuar në mënyrë 

individuale kandidatët duke dhënë pikët për secilin.  

 

Gjatë këqyrjes së dokumentacionit të vënë në dispozicion, rezultoi se, në vlerësimin me shkrim, 

anëtarët e KPP, kanë zbatuar rregullat e pikës 8, të paragrafit III/6, të udhëzimit të DAP, duke 

pjestuar shumën totale të pikëve me pesë (në bazë të numrit të vlerësuesve). 

 

Në përfundim të këtij testimi, si dhe të vlerësimit të jetëshkrimit (i cili është bërë sipas modelit të 

vlerësimit në Aneksin nr.4, bashkëlidhur udhëzimit të DAP), KPP, ka radhitur kandidatët, të cilët 

kanë grumbulluar më shumë se 45 pikë.  

Në lidhje me intervistën me gojë, KPP, ka vepruar në këtë mënyrë: 

 

 Ka hartuar pyetjet që lidhen me njohuritë, aftësitë, eksperiencën që nevojitet për 

pozicionin e punës dhe që janë brenda fushës së testimit të publikuara në shpallje, të cilat 

janë të njëjta për të gjithë kandidatët. 

 Brenda afateve të parashikuara, KPP, ka zhvilluar intervistën me gojë me secilin nga 

kandidatët dhe më pas ka hartuar raportin e procedurës së zhvilluar duke bërë vlerësimin, 

i cili, sipas udhëzimit të DAP, është i njëjtë me atë të lëvizjes paralele, por shuma totale, 

në këtë rast, pjesëtohet me pesë (numri i vlerësuesve). 

 Në të gjitha rastet, anëtarët e KPP, kanë nënshkruar deklaratën e paanësisë, duke 

deklaruar se nuk kanë konflikt interesi me kandidatët në konkurrim. 

 Në të gjitha rastet, kandidatët kanë nënshkruar deklaratat e pranimit ose mospranimit për 

të regjistruar intervistën me gojë. Konstatohet se, të gjithë kandidatët nuk kanë pranuar 

regjistrimin e intervistës me gojë. 

 

Në përfundim të fazës së vlerësimit të kandidatëve, KPP, ka listuar kandidatët fitues me mbi 70 

pikë (mbi 70/% të pikëve), duke filluar nga kandidati me rezultatin më të lartë dhe brenda afateve, 

ja ka dërguar njësisë së burimeve njerëzore, e cila, listën e fituesve, e ka shpallur në portalin 

“Shërbimi Kombëtar i Punësimit”, në faqen e internetit të institucionit dhe në stendat e informimit 

të publikut. Më pas njësia përgjegjëse ka vijuar me nxjerrjen e aktit të emërimit të kandidatëve 

fitues. 

 

Konstatim: Nga gjithë sa u analizua më sipër, Komisioneri vlerwson se, gjatë zhvillimit të 

procedurës së pranimit në shërbimin civil për kategorinë ekzekutive, në përgjithësi, janë zbatuar 

kërkesat e ligjit nr. 152/2013, “Për nëpunësin civil”, i ndryshuar, të Vendimit nr. 243, datë 

18.3.2015, të Këshillit të Ministrave, “Për pranimin, lëvizjen paralele, periudhën e provës dhe 

emërimin në kategorinë ekzekutive”, i ndryshuar, si dhe të Udhëzimit nr.2, datë 27.3.2015, të DAP.  

Ndërkohë, Komisioneri vlerwson se, përsa i përket ngritjes së Komitetit të Përhershëm të Pranimit, 

nga këqyrja e dosjeve të konkurrimit, ka rezultuar se, njësia përgjegjëse e institucionit për secilën 

procedurë pranimi në shërbimin civil në kategorinë ekzekutive, ka ngritur Komitetin e Përhershëm 

të Pranimit, ndërkohë që neni 22, i ligjit nr. 152/2013, “Për nëpunësin civil”, i ndryshuar, si dhe 

pika 2, e kreut III, të VKM-së nr. 243, datë 18.03.2015, “Për pranimin, lëvizjen paralele, 

periudhën e provës dhe emërimin në kategorinë ekzekutive”, i ndryshuar, parashikon se: “Pranë 

institucioneve të pavarura dhe njësive të qeverisjes vendore krijohet një Komitet i Përhershëm i 

Pranimit për secilin institucion”.  

 

KPP-ja krijohet në fillim të vitit dhe ka të njëjtën përbërje për të gjitha procedurat e konkurrimit 

për pranim në shërbimin civil të zhvilluara gjatë vitit për këtë kategori nëpunësie dhe nuk ndërtohet 

rast pas rasti për çdo procedurë konkurrimi, pasi kërkon anëtarë të kualifikuar dhe me njohuritë e 

duhura për këtë proces. Ndryshojnë vetëm ekspertët e fushës, të cilët përshtaten me fushat ku do 

të zhvillohet konkurrimi. 

 

Gjithashtu, njësia përgjegjëse, duhet që, sipas përcaktimeve të pikës 17, Kreu IV  të Vendimit 243 

datë 18.05.2018, ku parashkruhet shprehimisht:“...brenda 3 (tri) ditëve kalendarike nga data e 

përfundimit të afatit të shqyrtimit të ankimeve të përcaktuar sipas pikës 22 të kreut IV të këtij 

vendimi, fton kandidatët fitues, duke respektuar renditjen e tyre, të zgjedhin nga lista e pozicioneve 

ekzistuese të lira, për të cilat kanë konkurruar. Kandidatët fitues kanë të drejtë të refuzojnë të 

zgjedhin,  vetëm në rastin e parashikuar në shkronjën “b” të pikës 3, të nenit 48 të ligjit                     

nr. 152/2013, “Për nëpunësin civil”, të ndryshuar”, të ftojë fituesin që të japë miratimin/ose jo, 

për pozicionin për të cilin ka konkurruar që më pas, të dalë akti i emërimit, i cili duhet të finalizohet 

me nxjerrjen e aktit të fillimit të marrëdhënieve financiare nga titullari i institucionit (akti i 

emërimit dhe akti i fillimit të efekteve financiare janë administruar në çdo dosje të konkurimit). 

 

Gjithashtu, nga të dhënat e procesverbalit të mbajtur nga grupi i punës, në lidhje me procedurat e 

konkurrimit të zhvilluara në institucion, i cili është pjesë e projektraportit, Komisioneri vlerwson 

se, në të gjitha rastet, është respektuar afati i dorëzimit të dokumentacionit, ç`ka është verifikuar 

vetëm nga procesverbalet e mbajtura nga njësia përgjegjëse për verifikimin paraprak, pasi në dosjet 

personale mungonin kërkesat për aplikim, të cilat duhet të jenë të protokolluara nga institucioni 

dhe pjesë e dosjes së konkurrimit. 

 

II/4. Lista e pritjes dhe funksionimi i saj  

 

Sipas legjislacionit për nëpunësin civil, procedura e konkurrimit përfundon me emërimin e 

kandidatit në pozicionin e punës, për të cilin është shpallur fitues. Ligji nr. 152/2013, “Për 

nëpunësin civil”, i ndryshuar, në nenin 22, pika 5, ka përcaktuar që: “Kandidatët fitues, që marrin 

mbi 70 përqind të pikëve totale të vlerësimit, renditen nga komiteti i përhershëm i pranimit, sipas 

pikëve të marra në listën e kandidatëve të suksesshëm”. 

 

 Nga këqyrja e dokumentacionit të procedurave të konkurrimit, në këtë institucion, rezultoi që 

në të gjitha procedurat e konkurrimit, nuk ka pasur kandidatë fitues të pa emëruar dhe për 

pasojë nuk ka pasur kandidatë që të jenë në listë pritje për emërim, pra praktikisht lista fituese 

nuk funksionon. 

 

Në vijim të analizës së mësipërme, rezulton se, për të gjitha pozicionet e nivelit ekzekutiv janë 

zhvilluar konkurrime individuale, si dhe numri i kandidatëve që kanë aplikuar në të gjitha 

konkurrimet ka qenë 1 (një). 

 

II/5. Respektimi i kërkesave të ligjit dhe procedurës gjatë përmbushjes së periudhë së provës 

 

Ligji për nëpunësin civil, në nenin 24, ka përcaktuar se, nëpunësi që emërohet për herë të parë në 

shërbimin civil, i nënshtrohet periudhës së provës që zgjat një vit nga data e aktit të emërimit.  

Gjatë periudhës së provës nëpunësi kryen ciklin e detyrueshëm të trajnimit pranë ASPA-s dhe 

kryen detyrat nën kujdesin e një nëpunësi të vjetër civil, të së njëjtës kategori ose kategorie më të 

lartë.  

 

Në fund të periudhës së provës, institucioni, ku nëpunësi është i emëruar, vendos: 

a) konfirmimin e nëpunësit;  

b) zgjatjen e periudhës së provës një herë të vetme, deri në 6 muaj të tjerë, nëse për arsye të 

justifikuara ka qenë i pamundur vlerësimi i plotë i nëpunësit; 

c) moskonfirmimin e nëpunësit.  

 

Më tej, në zbatim të përcaktimeve të këtij neni, detyrimet e nëpunësit civil në periudhë prove, si 

dhe kriteret ku duhet të bazohen procedurat e vendimmarrjes në përfundim të periudhës së provës, 

janë përcaktuar më hollësisht në kreun VI, të Vendimit nr. 243, datë 18.3.2015, të Këshillit të 

Ministrave, “Për pranimin, lëvizjen paralele, periudhën e provës dhe emërimin në kategorinë 

ekzekutive”. 

  

Për të verifikuar si i kanë kryer detyrimet e periudhës së provës nëpunësit e emëruar për herë të 

parë në kategorinë ekzekutive të shërbimit civil dhe si janë zbatuar nga institucioni kriteret e 

vendosura nga ligji gjatë realizimit të procedurës së konfirmimit të nëpunësit civil, grupi i punës 

verifikoi për çdo nëpunës: 

 

 Aktin e emërimit nëpunës civil në periudhë prove. 

 Aktin e eprorit direkt për caktimin e nëpunësit me vjetërsi më të madhe në shërbimin civil, 

nën kujdesin e të cilit është vendosur nëpunësi civil në periudhë prove. 

 Certifikatën/dëshminë e lëshuar nga ASPA, që provon se nëpunësi ka ndjekur me sukses 

programin e detyrueshëm të trajnimit për periudhën e provës pranë ASPA-s. 

 Mendimin me shkrim të nëpunësit nën kujdesin e të cilit ka qenë i vendosur nëpunësi gjatë 

periudhës së provës. 

 Vlerësimin e rezultateve individuale në punë për periudhën e provës, të kryer sipas 

procedurave të përcaktuara në Vendimin e Këshillit të Ministrave për vlerësimin e arritjeve 

vjetore. 

 Vendimin e eprorit direkt për konfirmimin e nëpunësit, zgjatjen e periudhës së provës një 

herë të vetme, deri në 6 muaj të tjerë apo moskonfirmimin e nëpunësit.  

 Aktin e njësisë përgjegjëse për deklarimin e statusit të nëpunësit.  

 

Nga verifikimet e kryera u konstatua se, gjatë periudhës objekt mbikëqyrjeje, kanë përfunduar 

periudhën e provës dhe janë deklaruar si nëpunës civil 22 specialistë, si dhe janë emëruar nëpunës 

civilë në periudhë prove, sipas procedurave të konkurrimit të analizuara më sipër, në pozicionet 

për të cilat kanë konkurruar, 5 specialistë. 

(Për nëpunësit që kanë përfunduar periudhën e provës, të dhënat lidhur me: kryerjen e ciklit të 

trajnimit pranë ASPA-s; vlerësimin e rezultateve në punë për periudhën e provës; si dhe, akti i 

konfirmimit si nëpunës civil, janë pasqyruar në Aneksin 1, që i bashkëlidhet projektraportit si pjesë 

e tij). 

Nga dokumentacioni i administruar në dosjet e personelit rezulton se, nëpunësit, të cilët kanë 

mbaruar periudhën e provës, në të gjitha rastet, kanë kryer ciklin e detyrueshëm të trajnimit pranë 

ASPA-s dhe është realizuar procesi i vlerësimit të rezultateve individuale në punë, për periudhën 

e provës, sipas procedurave të përcaktuara në aktin nënligjor që rregullon këtë aspekt të 

administrimit të shërbimit civil (përveç mungesës së komenteve nga zyrtarët përgjegjës në rubrikat 

përkatëse të formularit të vlerësimit).  

Rezulton se, në të gjitha rastet, procedurës së vendimmarrjes në fund të periudhës së provës, i është 

bashkëlidhur mendimi me shkrim i nëpunësit civil më të vjetër në detyrë, udhëzimet e të cilit duhet 

të ndjekë nëpunësi civil në periudhë prove, si një element i rëndësishëm ligjor që shoqëron 

vendimmarrjen e eprorit direkt.  

 

Vlen për tu theksuar saktësa e veprimeve të njësisë përgjegjëse, në lidhje me aktin e nëpunësit 

përgjegjës si mbikëqyrës i nëpunësit civil gjatë periudhës së provës, të cilin e ka nxjerrë që në 

momentin e emërimit të kandidatit në pozicionin e punës dhe e ka arkivuar, në çdo dosje personale. 

 

Periudha e provës është përfunduar me nxjerrjen e vendimit të konfirmimit si nëpunës civil nga 

eprori direkt (vetëm në dy raste ështe shtyrë periudha e provës, e motivuar: 1- për shkak të ardhjes 

me vonesë të certifikatës nga ASPA, për punonjësin E. Hena në pozicionin specialist dhe 2 – rasti 

i punonjësit K. Hoxha, pasi nuk ka marrë pikët e mjaftueshme në provimin e detyrueshëm të ASPA-

s). Nërkohë, vlen të theksohet fakti se në disa raste mungon akti i deklarimit të statusit si nëpunës 

civil nga njësia përgjegjëse, në respektim të pikës 13 të VKM së përmendur më sipër. 

 

Konstatim: 

 

Gjatë verifikimit të seicilës procedurë konkurimi, njësia përgjegjëse e institucionit, ashtu si edhe 

u sqarua më sipër, e ka finalizuar procesin me nxjerrjen e disa akteve administrative që 

materializojnë procesin që janë: 

1. Akti i emërimit në pozicionin e punës dhe caktimi i nëpunësit mbikëqyrës(në respektim të 

pikës 19, Kreu IV të VKM 243); 

2. Akti i fillimit të efekteve financiare me pozicionin e punës (në respektim të pikës 19/3); 

3. Si dhe aktin e “deklarimit të  statusi si Nëpunës civil në periudhë prove”. 

 

Sqarojmë se, akti i deklarimi për statusin e nëpunësit civil në periudhë prove, nuk është kategori e 

parashikuar në ligjin për nëpuësin civil. Njësia përgjegjëse është e detyruar të nxjerrë aktin e 

deklarimit të statusit të nëpunësit si “nëpunës civil” (në respektim të pikës 13 në Kreun VI të VKM 

së mësipërme), vetëm në rastin e marrjes së vendimit të konfirmimit si nëpunës civil nga eprori i 

drejtpërdrejtë. 

 

Në lidhje me sa më sipër, Komisioneri vlerwson se duhet që njësia përgjegjëse të nxjerrë aktet e 

deklarimit të statusit për  punonjësit të cilët kanë përfunduar periudhën e provës, për të cilët ka 

dalë akti i konfirmimit si nëpunës civil nga eprori direkt (bëhet fjalë për nëpunësit D. Sofka, A. 

Gjoni, P. Tomasi, Y. Asnaj, E. Lushka, S. Muhametanji, M. Alollari, A. Mimani, M. Barjamaj),  si 

dhe të korrigjohen aktet e emërimit të nxjerra nga njësia përgjegjëse në momentin e emërimit të 

nëpunësit civil, nga “emërohen në pozicionin......”, në “emërohen si nëpunës civil në periudhë 

prove”, në pozicionin.....”, për 5 nëpunësit që janë aktualisht në periudhë prove, të cilët 

evidentohen në vijim: 

 

1. Mateo Plaku, emëruar me aktin nr. 471/24 prot., datë 15.04.2024, në pozicionin 

“Specialist jurist”, në Sektorin e burimeve njerëzore dhe shërbimeve mbështetëse në 

Drejtorinë e Burimeve Njerëzore, Prokurimeve, Shërbimeve Mbështetëse, Marrëdhenieve 

me Publikun dhe Ndihmën Ekonomike; 

2. Pranvera Lleshi, emëruar me aktin nr. 637/25 prot., datë 05.08.2024 në pozicionin, 

“Specialist”, në Sektorin e marrëdhënieve me publikun, komunikim me median dhe 

çështjet e diasporës, në Drejtorinë e Burimeve Njerëzore, Prokurimeve, Shërbimeve 

Mbështetëse, Marrëdhenieve me Publikun dhe Ndihmën Ekonomike; 

3. Kejdi Mimanaj, emëruar me aktin nr. 470/24 prot., datë 12.04.2024 në pozicionin, 

“Specialist bujqësie”, në Sektorin e bujqësisë në Drejtorinë e Asistencës së Fermerit, 

Mjedisit, Pyjeve dhe Mbrojtjes Konsumatore;  

4. Fatjona Gjoshi, emëruar me aktin nr. prot., datë 05.08.2024 në pozicionin, “Inspektor për 

menaxhimin e aseteve”, në Sektorin e financës, në Drejtorinë e Ekonomisë, Financës dhe 

Menaxhimit të Aseteve; 

5. Majlinda Dhimo, emëruar me aktin nr. 1636/23 prot., datë 05.08.2024 në pozicionin, 

“Specialist për sistemin gjeoinformatikë”, në Sektorin për strehimin, hartimin e 

projekteve, lejet e ndërtimit, kontrollin e projekteve, ndjekjen e kontratave dhe 

monitorimin e investimeve në Drejtorinë e Planifikimit të Territorit, Strehimit, Hartimit 

të Projekteve dhe Emergjencave Civile. 

 

III.    Procedura e lëvizjes  paralele dhe ngritjes në detyrë për pozicionet e nivelit të  ulët 

dhe të mesëm drejtues. 

 

Bazuar në përcaktimet e pikës 1, të nenit 26, të ligjit për nëpunësin civil, plotësimi i vendeve të 

lira në kategorinë e ulët ose të mesme drejtuese bëhet, së pari, nëpërmjet procedurës së lëvizjes 

paralele dhe në rast të mosplotësimit të vendit të lirë, me procedurën e ngritjes në detyrë. 

 

Rregullat që duhet të ndjekë njësia përgjegjëse për organizimin e procedurës së konkurrimit për 

këto raste, janë të parashikuara në nenin 26, të ligjit për nëpunësin civil, në Kreun II dhe III, të 

Vendimit nr. 242, dt. 18.3.2015, të Këshillit të Ministrave, “Për plotësimin e vendeve të lira në 

kategorinë e ulët dhe të mesme drejtuese”, si dhe në kreun IV dhe V, të Udhëzimit nr. 2, datë 

27.3.2015, të Departamentit të Administratës Publike, “Për procesin e plotësimit të vendeve të lira 

në shërbimin civil, nëpërmjet procedurës së lëvizjes paralele, ngritjes në detyrë për kategorinë e 

mesme dhe të ulët drejtuese dhe pranimin në shërbimin civil në kategorinë ekzekutive nëpërmjet 

konkurrimit të hapur”. 

 

Nga verifikimi i dokumentacionit të vënë në dispozicion, rezulton se, në momentin e realizimit të 

mbikëqyrjes, institucioni ka 21 pozicione të kategorisë së ulët dhe të mesme drejtuese, nga të cilat,  

 1 pozicion është vend i lirë (drejtor); 

 5 pozicione janë të zëna me emërim të përkohshëm 

 8 pozicione të kategorisë së ulët dhe të mesme drejtuese janë të plotësuara me procedurë 

konkurimi para periudhës objekt mbikëqyrje; 

 7 pozicione të kësaj kategorie, janë plotësuar nëpërmjet procedurës së ngritjes në detyrë 

(me nëpunës civil të një kategorie paraardhëse, ose nga kandidatë të tjerë jashtë shërbimit 

civil) gjatë vitit 2024. 

Konstatohet se, shpallja e procedurës së konkurrimit, në të gjitha rastet, është bërë në portalin 

AKPA, si dhe në faqen e internetit të institucionit, sipas rregullave të përcaktuara në pikat 3 deri 

në 7, të kreut II, të VKM nr. 242, dt. 18.3.2015, i ndryshuar, me vërejtjet e kontatuara në rubrikën 

e parë. 

Vlerësojmë faktin se, në pjesën më të madhe të procedurave të ngritjes në detyrë, janë shpallur 

fitues, punonjës ekzistues brenda institucionit, gjë që tregon për funksionimin e sistemit të 

karrierës, duke i dhënë mundësinë nëpunësve civilë me rezultate të larta, të zhvillojnë karrierën 

e tyre në shërbimin civil. 

III/1. Lëvizja paralele 

Sipas përcaktimeve të mësipërme ligjore, edhe për këtë procedurë plotësimi i vendeve të lira në 

kategorinë e ulët dhe të mesme drejtuese, bëhet së pari, nga nëpunësit civil të së njëjtës kategori, 

nëpërmjet procedurës së lëvizjes paralele, e nëse me anën e kësaj procedure pozicionet e lira nuk 

plotësohen, atëherë vijon procedura për plotësimin e vendeve të lira në kategorinë e ulët dhe të 

mesme drejtuese, me procedurën konkurruese ngritje në detyrë. 

Për kategorinë e ulët dhe të mesme drejtuese, në institucionin e mbikëqyrur nuk është zhvilluar 

asnjë procedurë konkurrimi nëpërmjet lëvizjes paralele, megjithatë u konstatua se në 

përmbajtjen e shpalljes për konkurrim janë përfshirë të gjitha kërkesat e parashikuara në pikën 8, 

të kreut II, të VKM nr. 242, dt. 18.3.2015, i ndryshuar, që janë: 

a) pozicioni i punës që është vakant (emërtesa e pozicionit sipas strukturës dhe organikës në fuqi);  

b) përshkrimi i përgjithshëm i punës për atë pozicion;  

c) kushtet për lëvizjen paralele dhe kriteret e veçanta që duhet të plotësojnë kandidatët; 

ç) dokumentet që duhet të dorëzohen nga kandidatët dhe mënyra e dorëzimit të tyre;  

d) afati i dorëzimit që është i përcaktuar me datë të saktë kalendarike;  

dh) data e daljes së rezultateve për fazën e verifikimit paraprak të kushteve dhe kërkesave të 

posaçme të vendit të punës;  

e) data, vendi dhe ora ku do të zhvillohet intervista;  

ë) fushën e njohurive, aftësitë dhe cilësitë që do të vlerësohen në intervistë;  

f) mënyra e vlerësimit të kandidatëve;  

g) mënyra e njoftimit dhe komunikimit me kandidatët. 

 

Konstatohet se, në shpallje është përcaktuar që për procedurën e lëvizjes paralele kanë të drejtë 

të aplikojnë vetëm nëpunës civilë të së njëjtës kategori, në të gjitha institucionet e shërbimit civil.  

 

Procedura e lëvizjes paralele, sipas pikës 10, Kreu II, të VKM nr. 242, datë 18.3.2015, i ndryshuar, 

përfshin dy faza: 

 

a) Verifikimin paraprak, nëse kandidatët plotësojnë kushtet dhe kërkesat e posaçme për 

vendin/vendet e lira, të përcaktuara në shpalljen për konkurrim. 

b) Vlerësimin e kandidatëve, ku përfshihen vlerësimi i përvojës në punë, trajnimet, 

kualifikimet e lidhura me fushën përkatëse, si dhe vlerësimet pozitive dhe intervista e 

strukturuar me gojë. 

Nga këqyrja e materialeve rezulton se, njësia përgjegjëse e institucionit, jo më vonë se 2 ditë 

kalendarike nga data e mbylljes së pranimit të tyre, ka verifikuar paraprakisht kandidatët që 

përmbushin kushtet dhe kërkesat e veçanta të përcaktuara në shpalljen për konkurrim.  

 Brenda afatit si më sipër, është shpallur në portalin AKPA, si dhe në faqen zyrtare të 

institucionit. 

 Brenda të gjitha afateve ligjore (brenda 8 ditëve), është shpallur rezultati i verifikimit 

përfundimtar, pa aplikantë të kualifikuar, si dhe njëkohësisht është mbajtur për çdo 

procedurë, një procesverbal nga ku rezulton se është respektuar afati ligjor i ankimimit. 

Materiale të dokumentuara dhe administruara nga grupi i mbikëqyrjes, janë pasqyruar në akt 

konstatimin e mbajtur, në lidhje me këtë procedurë. 

III/2. Procedura e ngritjes në detyrë për kategorinë e ulët dhe të mesme drejtuese 

Për kategorinë e ulët dhe të mesme drejtuese, janë zhvilluar 7 procedura konkurrimi nëpërmjet 

ngritjes në detyrë. Duke patur parasysh përcaktimet ligjore se, plotësimi i vendeve të lira me 

procedurën e ngritjes në detyrë është i hapur për nëpunësit civilë të një kategorie më të ulët në të 

njejtin institucion apo institucione të tjera të shërbimit civil, konstatohet si më poshtë: 

 Në 5 raste, procedura është zhvilluar me nëpunës civilë të një kategorie më të ulët të këtij 

institucioni, dhe bëhet fjalë për pozicionet: 

o “Përgjegjës Sektori”, në Sektorin e burimeve njerëzore dhe shërbimeve 

mbështetëse në Drejtorinë e Burimeve Njerëzore, Prokurimeve, Shërbimeve 

Mbështetëse, Marrëdhenieve me Publikun dhe Ndihmën Ekonomike (D. Krimce). 

o “Drejtor”, në Drejtorinë e Burimeve Njerëzore, Prokurimeve, Shërbimeve 

Mbështetëse, Marrëdhenieve me Publikun dhe Ndihmën Ekonomike (R. Hoxha); 

o “Përgjegjës Sektori”, në Sektorin e marrëdhënieve me publikun, komunikim me 

median dhe çështjet e diasporës, në Drejtorinë e Burimeve Njerëzore, Prokurimeve, 

Shërbimeve Mbështetëse, Marrëdhenieve me Publikun dhe Ndihmën Ekonomike 

(M. Stavri);  

o “Përgjegjës Sektori”, në Sektorin e Strehimit, Hartimin e Projekteve, Lejet e 

Ndërtimit, Kontrollin e Projekteve, Ndjekjen e Kontratave dhe Monitoimin e 

Investimeve në Drejtorinë e Planifikimit të Territorit, Strehimit, Hartimit të 

Projekteve dhe Emergjencave Civile R. Malasi); 

o Përgjegjës Sektori”, në Sektorin e Borxhit (B. Guraj). 

 

 Ndërsa në 2 raste, procedura e ngritjes në detyrë, është zhvilluar edhe me kandidatë nga 

jashtë shërbimit civil, për pozicionet: 

o “Drejtor”, në Drejtorinë e Planifikimit të Territorit, Strehimit, Hartimit të 

Projekteve dhe Emergjencave Civile (G. Bolani);  

o Përgjegjës Sektori”, në Sektorin e Zhvillimit të Projekteve dhe Integrimit evropian, 

në Drejtorinë e Zhvillimit të Projekteve dhe Integrimit Evropian (E. Qefaliaj). 

Sipas përcaktimeve në ligj dhe në aktet nënligjore përkatëse, e konkretisht, bazuar në pikën 4, të 

nenit 26, të ligjit për nëpunësin civil dhe pikën 43, të Kreut III, të aktit nënligjor që rregullon 

institutin e ngritjes në detyrë,  është lejuar edhe plotësimi i vendeve të lira të kategorisë së ulët e 

të mesme drejtuese, me kandidatë të tjerë nga jashtë shërbimit civil. Ky veprim realizohet me 

vendim të titullarit të institucionit, por duke përcaktuar edhe një kufizim për numrin e pozicioneve 

që mund të plotësohen sipas kësaj procedure, i civli nuk mund të kalojë 20 % të numrit total të 

vendeve në çdo vit kalendarik. Në këtë rast, nga ana e subjektit të mbikëqyrur  është respektuar 

kjo kërkesë e ligjit, ç’ka provohet me Vendimin e i titullarit me nr. 04 (617 prot.,) datë 27.02.2024. 

Duhet të theksojmë se në këtë vendim, është përcaktuar se nuk duhet të kalojë shifra prej 20% e 

pozicioneve për rastet e pranimit nga jashtë shërbimit civil, por nuk është përcaktuar numri i 

pozicioneve të punës dhe nuk janë specifikuar pozicionet konkrete. 

Në vijim të analizës, në lidhje me procedurat e konkurrimit për ngritje në detyrë, nisur nga rregullat 

që kanë lidhje me afatet ligjore që parashikohen në pikën 4 dhe 6, të Kreut III, të VKM nr. 242, 

dt. 18.3.2015, ku është përcaktuar se, shpallja e procedurës për ngritjen në detyrë, botohet të paktën 

35 ditë kalendarike para datës së parashikuar për zhvillimin e vlerësimit dhe afati i dorëzimit të 

dokumentacionit nuk duhet të jetë më i vogël se 15 ditë kalendarike nga dita e parë e shpalljes, nga 

të dhënat e verifikuara rezulton se, afatet janë respektuar në të gjitha rastet.  

Nga verifikimi i mëtejshëm rezulton se, në përmbajtjen e shpalljes për konkurrim, në të gjitha 

rastet, janë përfshirë të gjitha kërkesat e parashikuara në pikën 5, të kreut III, të VKM nr. 242,   

dt. 18.3.2015, i ndryshuar, që janë: 

 

a) pozicioni i punës që është vakant (emërtesa e pozicionit sipas strukturës dhe organikës në fuqi);  

b) përshkrimi i përgjithshëm i punës për atë pozicion;  

c) kushtet për ngritjen në detyrë dhe kriteret e veçanta që duhet të plotësojnë kandidatët; 

ç) dokumentet që duhet të dorëzohen nga kandidatët dhe mënyra e dorëzimit të tyre;  

d) afati i dorëzimit që është i përcaktuar me datë të saktë kalendarike;  

dh) data e daljes së rezultateve për fazën e verifikimit paraprak të kushteve minimale të procedurës 

së ngritjes në detyrë dhe të përmbushjes së kritereve të veçanta të vendit të punës;  

e) fushën e njohurive, aftësitë dhe cilësitë që do të vlerësohen;  

f) mënyra e vlerësimit të kandidatëve;  

g) mënyra e njoftimit dhe komunikimit me kandidatët. 

Konkurrimi për procedurën e ngritjes në detyrë, sipas pikës 21, të Kreut III, përfshin dy faza: 

 

a) Verifikimin paraprak, nëse kandidatët plotësojnë kushtet dhe kërkesat e veçanta për 

vendin/vendet e lira, të përcaktuara në shpalljen për konkurrim; 

b) vlerësimin e kandidatëve. 

 

 Verifikimi paraprak i kandidatëve 

 

Verifikimi paraprak, realizohet nga njësia e burimeve njerëzore të institucionit, e cila, në bazë të 

pikës 22 dhe 26, të Kreut III, në bazë të dokumentacionit të paraqitur, jo më vonë se 10 ditë 

kalendarike nga data e mbylljes së pranimit të tyre, bën verifikimin paraprak të kandidatëve që 

përmbushin kushtet e kërkesat e posaçme dhe brenda 10 ditëve kalendarike, që është përfundimi i 

afatit të ankimimit, bën verifikimin përfundimtar.  

Nga këqyrja e akteve, ka rezultuar se, për çdo procedurë të realizuar, lista me emrat e kandidatëve 

që plotësojnë kushtet dhe kërkesat e veçanta të pozicionit të punës është shpallur në portalin 

AKPA dhe në faqen e internetit të institucionit. Ndërkohë konstatohet se, për shkak se, nuk ka 

patur ankesa nga kandidatë që nuk janë kualifikuar, njësia e burimeve njerëzore, nuk e ka vlerësuar 

të nevojshme të shpallë listën përfundimtare të kandidatëve të kualifikuar, por ka vazhduar 

procesin sipas përcaktimeve në aktin e publikimit.  

 

Konstatohet se, në të gjitha rastet, kandidatët që kanë aplikuar për procedurën e ngritjes në detyrë, 

i plotësojnë kushtet minimale dhe kërkesat e veçanta sipas shpalljes për konkurrim, të përcaktuara 

në pikën 2, të Kreut III, të aktit nënligjor, si më poshtë: 

 

 Janë nëpunës civilë të konfirmuar, me kategori page sipas përcaktimit në shpallje, e 

vërtetuar në të gjitha rastet me aktet përkatëse të konfirmimit të statusit nga institucionet 

ku ata kryenin detyrën (për aplikantët brenda shërbimit civil).  

 Nuk kanë masë disiplinore në fuqi, e vërtetuar me dokument lëshuar nga institucioni. 

 Vlerësimet e punës për periudhën e fundit, sipas formatit të vlerësimit, të nënshkruar nga 

nëpunësit pjesëmarrës në vlerësim, janë në nivelin “Mirë” ose “Shumë mirë”.  

 Plotësojnë kriteret e veçanta të përcaktuara në shpalljen për konkurrim, siç janë lloji dhe 

niveli i diplomës, eksperienca në vite në fushën përkatëse, si dhe njohja e një gjuhe të huaj.   

 

 Vlerësimi i kandidatëve nga Komiteti i Pranimit për Ngritje në Detyrë (KPND). 
 

Vlerësimi i kandidatëve për ngritjen në detyrë, realizohet nga Komiteti i Pranimit për Ngritje në 

Detyrë (KPND), i cili, sipas pikës 7, Kreu III, të VKM nr. 242, dt. 18.3.2015, i ndryshuar, përbëhet 

nga pesë anëtarë: 

a) 1 anëtar nga njësia përgjegjëse, i cili kryeson komitetin; 

b) 1 anëtar i zgjedhur nga titullari midis nëpunësve civilë të institucionit, nëse është e mundur 

të nivelit të mesëm drejtues; 

c) eprorin direkt të pozicionit për të cilin zhvillohet konkurrimi; 

d) 2 ekspertë të fushës përkatëse, në varësi të fushës së vlerësimit. 

 

Nga verifikimi i dokumentacionit rezulton se, KPND, në çdo rast, është ngritur në përputhje me 

përcaktimet ligjore dhe kryesohet nga Drejtori i Drejtorisë së Shërbimeve të Brendshme dhe 

Financës.   

 

Ndërkohë, në këtë rast, ashtu si edhe kemi konstatuar edhe në rubrikën ku është trajtuar ndërtimi i 

Komitetit të Përhershëm të Pranimit në shërbimin civil, ekspertët janë të njëjtë, duke mos vlerësuar 

karakteristikat e pozicionit për të cilin do të zhvillohet procedura e konkurrimit. Për këtë moment 

të administrimit të shërbimit civil, vërejtjet dhe detyrat e lëna për KPPP, vlejnë edhe në rastin e 

KPND.  

 

Në vijim të procedurës së ngritjes në detyrë, në bazë të përcaktimeve të pikës 6, të nenit 26, të ligjit 

nr. 152/2013, “Për nëpunësin civil”, i ndryshuar, pikave nga 27 deri në 33, të Kreut III, të VKM 

nr. 242, dt. 18.3.2015, i ndryshuar, si dhe Udhëzimit nr. 2, datë 27.3.2015, të DAP, kandidatët e 

kualifikuar për të kaluar në fazën e dytë të konkurrimit, vlerësohen nga KPND, duke përfshirë: 

 

a) Vlerësimin e jetëshkrimit të kandidatëve, që konsiston në vlerësimin e arsimimit, përvojës 

e trajnimeve të lidhura me fushën, si dhe vlerësimet e arritjeve individuale në punë (20 

pikë); 

b) Vlerësimin me shkrim (40 pikë); 

c) Intervistën e strukturuar me gojë (40 pikë). 

 

Në fund të procedurës së vlerësimit kandidati nuk konsiderohet fitues nëse nuk ka marrë të paktën 

70 pikë (70% të pikëve).  

 

Në rastin konkret, KPND, ka organizuar dhe realizuar vlerësimin e dokumenteve të kandidatëve, 

vlerësimin për testimin me shkrim, si dhe atë të intervistës me gojë. 

 

Për kryerjen e vlerësimit me shkrim të kandidatëve, anëtarët e KPND, kanë përgatitur testet 

përkatëse, të cilat, kanë qenë pyetje me shtjellim, që rezultojnë të nënshkruara nga të gjithë anëtarët 

e komitetit. Komiteti ka hartuar edhe çelësin e përgjigjeve. Pyetjet janë hartuar brenda fushës 

së njohurive dhe aftësive, kompetencave, mbi të cilat do të zhvillohej testimi, të përfshira në 

shpalljen për konkurrim. Anëtarët e KPND kanë korrigjuar testet dhe kanë vlerësuar në mënyrë 

individuale kandidatët duke dhënë pikët për secilin.  

 

Gjatë këqyrjes së dokumentacionit të vënë në dispozicion, rezultoi se, në vlerësimin me shkrim, 

anëtarët e KPND, kanë zbatuar rregullat e pikës 8, të paragrafit III/6, të udhëzimit të DAP, duke 

pjestuar shumën totale të pikëve me pesë (në bazë të numrit të vlerësuesve). 

 

Në përfundim të këtij testimi, si dhe të vlerësimit të jetëshkrimit (i cili është bërë sipas modelit të 

vlerësimit në Aneksin nr.7, bashkëlidhur udhëzimit të DAP), kanë radhitur kandidaturat, që janë 

kualifikuar për fazën e intervistës me gojë. 

 

Në lidhje me intervistën me gojë, KPND, ka vepruar në këtë mënyrë: 

 

 Ka hartuar pyetjet që lidhen me njohuritë, aftësitë, eksperiencën që nevojiten për 

pozicionin e punës dhe që janë brenda fushës së testimit të publikuara në shpallje, të cilat 

janë të njejta për të gjithë kandidatët. 

 Brenda afateve të parashikuara, KPND, ka zhvilluar intervistën me gojë me secilin nga 

kandidatët dhe më pas ka hartuar raportin e procedurës së zhvilluar duke bërë vlerësimin, 

i cili, sipas udhëzimit të DAP, është i njejtë me atë të lëvizjes paralele, por shuma totale, 

në këtë rast, pjesëtohet me pesë (numri i vlerësuesve). 

 Në të gjitha rastet, anëtarët e KPND, kanë nënshkruar deklaratën e paanësisë, duke 

deklaruar se nuk kanë konflikt interesi me kandidatët në konkurrim. 

 Në të gjitha rastet, kandidatët kanë nënshkruar deklaratat e mospranimit për të regjistruar 

intervistën me gojë.  

Në përfundim të fazës së vlerësimit të kandidatëve, KPND, ka renditur kandidatët, duke filluar nga 

kandidati me rezultatin më të lartë dhe brenda afateve (brenda 24 orëve), ja ka dërguar njësisë së 

burimeve njerëzore, e cila, ka njoftuar individualisht kandidatët që kanë konkurruar, për rezultatin 

e tyre nëpërmjet emailit. Konstatohet se, nuk ka patur ankesa nga kandidatët për rezultatin e 

vlerësimeve dhe në këto kushte, brenda 24 orëve, njësia e burimeve njerëzore ka shpallur fituesin 

në portalin AKPA, si dhe në faqen zyrtare të institucionit dhe njëkohësisht ka dalë dhe akti i 

emërimit nga njësia përgjegjëse.  

 

Konstatim: 

 

Gjatë këqyrjes së dosjeve të konkurrimit, që materializojnë procedurën për plotësimin e 

pozicioneve të punës, u konstatua se, në shpalljet për publikim në kriteret e posaçme ishte e 

shprehur vetëm: “Master shkencor apo Master profesional”, ndërkohë që sipas vendimit nr. 142, 

datë 12.3.2014, të Këshillit të Ministrave, “Për përshkrimin dhe klasifikimin e pozicioneve të punës 

në institucionet e administratës shtetërore dhe institucionet e pavarura”, të ndryshuar me 

vendimin nr. 765, datë 26.12.2018, në pjesën “Kërkesa të Posaçme”,për nivelin e ulët, të mesëm 

dhe të lartë drejtues, kërkohet niveli arsimor: “Master shkencor apo Master profesional të 

përfituar në fund të studimeve të ciklit të dytë me 120 kredite dhe me kohëzgjatje normale 2 vite 

akademike”. 

 

Nisur nga sa më sipër, mbi bazën e kërkesave të shpallura për publikim, KPND, ka marrë në 

konsideratë aplikantët të cilët ishin me master profesional, pa dallim të krediteve dhe kohëzgjatjes 

së studimeve dhe i ka shpallur fitues, pasi ishin kandidatë të vetëm. Më tej, rezultonse njësia 

përgjegjëse ka nxjerrë aktin e emërimit, në fund të procedurës, pa verifikuar më parë nëse i 

plotësojnë kriteret e posaçme që evidentuam më sipër. 

 

Në këto kushte, Komisioneri vlerwson se, njësia përgjegjëse, të verifikojë nëse plotësohen kushtet 

e parashikuara në aktin nënligjor të analizuar më sipër, sidomos në drejtim të përmbushjes së 

kritereve që kanë të bëjnë me numrin e krediteve dhe kohëzgjatjen e masterit profesional, ku janë 

diplomuar nëpunësit e mëposhtëm dhe të njoftojë Komisionerin për rezultatet në përfundim të 

procesit: 

 

1. Redina Malasi, emëruar në pozicionin “Përgjegjës Sektori”, në Sektorin e Strehimit, 

Hartimin e Projekteve, Lejet e Ndërtimit, Kontrollin e Projekteve, Ndjekjen e Kontratave 

dhe Monitoimin e Investimeve në Drejtorinë e Planifikimit të Territorit, Strehimit, Hartimit 

të Projekteve dhe Emergjencave Civile; 

2. Brunilda  Guraj, emëruar në pozicionin Përgjegjës Sektori”, në Sektorin e Borxhit; 

3. Rabushe Hoxha, emëruar në pozicionin “Drejtor”, në Drejtorinë e Burimeve Njerëzore, 

Prokurimeve, Shërbimeve Mbështetëse, Marrëdhenieve me Publikun dhe Ndihmën 

Ekonomike; 

4. Marinela Stavri, emëruar në pozicionin “Përgjegjës Sektori”, në Sektorin e marrëdhënieve 

me publikun, komunikim me median dhe çështjet e diasporës, në Drejtorinë e Burimeve 

Njerëzore, Prokurimeve, Shërbimeve Mbështetëse, Marrëdhenieve me Publikun dhe 

Ndihmën Ekonomike . 

III/3. Pozicione pune pjesë e shërbimit civil, të cilat rezultojnë të jenë të plotësuara me 

emërime në kundërshtim me ligjin 

 

Bazuar në strukturën dhe organikën që është në fuqi në momentin e kryerjes së mbikëqyrjes, në 

Bashkinë Dimal rezultojnë të jenë të zëna me emërime në kundërshtim me ligjin 11 pozicione 

pune që janë pjesë e shërbimit civil. Konkretisht, bëhet fjalë për 5 pozicione të nivelit ekzekutiv; 

1 pozicion të nivelit të ulët drejtues; 4 pozicione të nivelit të mesëm drejtues dhe 1 pozicion të 

nivelit të lartë dejtues, nga punonjësit dhe me aktet si më poshtë: 

 

1. Rajmonda Shuka, emëruar në pozicionin “Sekretar i Përgjithshëm”, me aktin nr. 1017/5 

prot, datë 15.04.2020, të Kryetarit të Bashkisë; 

2. Esmeralda Burgu, emëruar në pozicionin “Specialist i Financës”, Drejtorinë e Ekonomisë 

dhe, Financës dhe Menaxhimit të Aseteve, me aktin nr. 2644/1 prot, datë 11.11.2022, të 

Kryetarit të Bashkisë. 

3. Melinda Bibo, është emëruar në pozicionin “Specialist për Ndihmën Ekonomike dhe 

PAK”, në Drejtorinë e Shërbimit Social, Ndihmës Ekonomike, PAK, Qendrës Komunitare 

dhe Mbrojtjes së Fëmijës, me aktin nr. 769 datë 01.12.2023, të Kryetarit të Bashkisë; 

4. Anila Kala, është emëruar në pozicionin “Drejtor i Drejtorisë për Zhvillimin e Projekteve 

dhe Integrimin Europian”, me aktin nr. 821 datë 01.11.2024 të Kryetarit të Bashkisë 

5. Misir Çela emëruar në pozicionin “Specialist i Statistikave”, Drejtorinë për Zhvillimin e 

Projekteve dhe Integrimin Europian”me aktin nr. 526, prot, datë 11.07.2024, të Kryetarit 

të Bashkisë; 

6. Igrid Shkëmbi, është emëruar në pozicionin “Drejtor i Drejtorisë së Shërbimeve Publike”, 

me aktin nr. 583 datë 5.09.2023, të Kryetarit të Bashkisë; 

7. Isi Shehu, është emëruar në pozicionin “Drejtor i Drejtorisë së Tatim Taksave dhe 

Menaxhimit të Aseteve”, me aktin nr. 1017/7 prot, datë 15.04.2020, të Kryetarit të 

Bashkisë, 

8. Pjerin Tumani, emëruar në pozicionin “Specialist Jurist”, me aktin nr. 732 prot, datë 

23.09.2024, të Kryetarit të Bashkisë. 

 

Ndërkohë punonjësit e mëposhtëm të cilët, janë nëpunës të liruar nga shërbimi civil për shkak të 

plotësimit të moshës për pension pleqërie, por që për nevoja të institucionit, si dhe në kushtet kur 

ende nuk janë zhvilluar procedurat e konkurrimit, qëndrojnë në pozicionet e tyre të punës: 

 

1.  Qazim Malasi, është emëruar në pozicionin “Përgjegjës në Sektorin e Auditit të 

Brendshëm”, me aktin nr. 817 datë 22.12.2023, të Kryetarit të Bashkisë; 

2. Marie Bizdani, është emëruar në pozicionin “Drejtor i Drejtorisë Ekonomisë dhe, 

Financës dhe Menaxhimit të Aseteve”, me aktin nr. 317/15 prot, datë 15.02.2022, të 

Kryetarit të Bashkisë; 

3. Qazime Tumani, emëruar në pozicionin “Specialist Finance”, Drejtorinë e Ekonomisë 

dhe, Financës dhe Menaxhimit të Aseteve, me aktin nr. 632 prot, datë 12.08.2024, të 

Kryetarit të Bashkisë; 

 



40 
 

Konstatohet se, në institucionin e bashkisë Dimal, në 11 raste, në pozicione pune që janë pjesë e 

shërbimit civil janë emëruar punonjës nëpërmjet akteve të emërimit të përkohshëm, në 

kundërshtim me kërkesat e ligjit nr. 152/2013, “Për nëpunësin civil”, i ndryshuar, duke mos 

respektuar procedurat e rekrutimit.  

 

Aktet e emërimit të evidentuara më sipër, kanë dalë në kundërshtim me ligjin, pasi, për çdo 

marrëdhënie të re pune, që lidhet pas fillimit të efekteve të ligjit nr. 152/2013, “Për nëpunësin 

civil”, të ndryshuar, në bazë të nenit 22, 23, 25, 26 dhe 32 të tij, duhet të respektohen detyrimisht 

kërkesat e një procedure të rregullt konkurrimi.  

 

Komisioneri vlerwson se, duke vepruar në këtë mënyrë, titullari i institucionit, ka vepruar në 

kundërshtim me procedurën e nxjerrjes së aktit, referuar parashikimeve të legjislacionit në fuqi, 

ç’ka në vështrim të nenit 108, pikat i) dhe ii) të shkronjës “a” dhe shkronjës “ç”, të ligjit nr. 

44/2015, “Kodi i Procedurave Administrative i RSH”, i bën aktet absolutisht të pavlefshëm. 

 

Për më tepër, ndalimi i emërimit në kundërshtim me procedurën, është theksuar shprehimisht në 

pikën 4, të nenit 23, të ligjit nr. 152/2013, “Për nëpunësin civil”, të ndryshuar, ku parashikohet se: 

”Çdo emërim në pozicionin ekzekutiv, në kundërshtim me këtë nen, është absolutisht i pavlefshëm 

(neni 23/4), për të mos lejuar subjektivitet apo keqinterpretime në implementimin e kësaj dispozite 

në praktikë. 

 

Në vijim të këtij arsyetimi, në bazë të nenit 110, pika 1, të ligjit nr. 44/2015, “Kodi i Procedurave 

Administrative i RSH”, veprimi administrativ absolutisht i pavlefshëm nuk sjell asnjë pasojë 

juridike, pavarësisht faktit nëse është konstatuar apo jo si i tillë. 

 

Nisur nga detyrimi i parashikuar nga neni 111, i ligjit në fjalë, vetë organi publik, në këtë rast 

Kryetari i Bashkisë Dimal, duhet të konstatojë në këto veprime administrative, ekzistencën e 

rasteve të parashikuara në nenin 108, të ligjit si më lart dhe të rregullojë pasojat, duke i shpallur si 

të lira këto pozicione, për t`u plotësuar në përputhje me ligjin për nëpunësin civil. 

 

Pozicionet në fjalë, duhet të plotësohen me anën e procedurave të konkurrimit të hapur, sipas 

përcaktimeve të ligjit nr. 152/2013, “Për nëpunësin civil”, të ndryshuar, dhe akteve nënligjore 

dalë për zbatim të tij, apo nëpërmjet procedurave të lëvizjes paralele dhe të ngritjes në detyrë. 

 

Në momentin e shpalljes së pozicionit të punës për tu plotësuar nëpërmjet konkurrimit, ky pozicion 

duhet të jetë efektivisht i lirë. 

 

Njësia përgjegjëse, gjatë zhvillimit të procedurave të konkurrimit, duhet të kujdeset të përmbushë 

rregullat e përcaktuara në kreun IV “Pranimi në shërbim civil”, të ligjit nr. 152/2013, “Për 

nëpunësin civil”, të ndryshuar, vendimin nr. 242, datë 18.3.2015, të Këshillit të Ministrave, “Për 

plotësimin e vendeve të lira në kategorinë e ulët dhe të mesme drejtuese” vendimin nr. 243, datë 

18.3.2015, të Këshillit të Ministrave, “Për pranimin, lëvizjen paralele, periudhën e provës dhe 

emërimin në kategorinë ekzekutive” dhe Vendimit nr. 118, datë 5.3.2014, të Këshillit të 

Ministrave, “Për procedurat e emërimit, rekrutimit, menaxhimit dhe përfundimit të marrëdhënies 

në shërbimin civil, të nëpunësve civilë të nivelit të lartë drejtues dhe të anëtarëve të TND-së”, si 

dhe udhëzimin nr. 2, datë 27.3.2015, të Departamentit të Administratës Publike, “Për procesin e 

plotësimit të vendeve të lira në shërbimin civil nëpërmjet procedurës së lëvizjes paralele, ngritjes 

në detyrë për kategorinë e mesme dhe të ulët drejtuese dhe pranimin në shërbimin civil në 

kategorinë ekzekutive nëpërmjet konkurrimit të hapur”. 

 

Duke u nisur nga rrethanat e evidentuara më sipër, Komisioneri vlerëson se njësia përgjegjëse 

duhet të kujdeset që të realizojë procedurat e rekrutimit në grup, në nivelin ekzekutiv, duke 

pasur në vëmëndje pikën 8, të nenit 19 të ligjit për nëpunësin civil, e cila i klasifikon pozicionet e 

punës në grupet e pozicioneve të administrimit të përgjithshëm dhe grupet e pozicioneve të 

administrimit posaçëm. 

 

III/4. Konstatime në përfundim të këqyrjes së procedurave të rekrutimit dhe 

dokumentacionit që i materializon ato. 

 

Gjatë procesit të këqyrjes së akteve, grupi i punës, ka konstatuar dhe vlerëson se, për çdo pozicion 

pune të shpallur të lirë në institucion, si dhe për të gjitha pozicionet e punës pjesë e shërbimit civil, 

është hartuar përshkrimi i punës, ku janë përcaktuar misioni dhe qëllimi i përgjithshëm i punës, 

përgjegjësitë dhe detyrat kryesore, si dhe kërkesat e posaçme për çdo pozicion. 

 

Në respektim të rregullave të vendosura në Vendimin nr. 142, datë 12.3.2014, të Këshillit të 

Ministrave, “Për përshkrimin dhe klasifikimin e pozicioneve të punës në institucionet e 

administratës shtetërore dhe institucionet e pavarura”, i ndryshuar, konstatohet se, përshkrimet e 

punës në këtë rast, janë hartuar nga drejtuesi i njësisë së burimeve njerëzore, në bashkëpunim me 

eprorin direkt, janë nënshkruar nga ky i fundit dhe janë miratuar dhe nënshkruar nga Sekretari 

i Përgjithshëm.  

 

Gjatë verifikimit të kërkesave të posaçme u konstatua, se për pozicionet “Drejtor Drejtorie” dhe 

“Përgjegjës Sektori”, nuk është vendosur eksperiencë në punë si kusht i domosdoshëm për 

plotësimin e vendeve të lira, por është parashikuar se përbën avantazh eksperienca në punë.  

 

Më tej, nga verifikimi i tërësisë së dokumentacionit të vënë në dispozicion, është konstatuar se, të 

gjithë formularët e vlerësimit të realizuar për periudhën Korrik-Dhjetor 2024, rezultojnë me 

mangësi në lidhje me mënyrën se si i kanë realizuar detyrat nëpunësit përgjegjës për kryerjen e 

procedurës së vlerësimit. Konkretisht, në asnjë rast, Zyrtari raportues, nuk e ka plotësuar 

hapësirën “Komentet e zyrtarit raportues/Shpjegime”, për të bërë vlerësimin e punës në arritjen e 

çdo objektivi të caktuar, sipas aftësisë që kanë nëpunësit civilë në periudhë prove. 

 

Lidhur me këtë konstatim, sjellim në vëmendjen e zyrtarëve të vlerësimit se, në pikën 7, kreu IV, 

i VKM nr. 109, dt. 26.2.2014, i ndryshuar, parashikohet se: “Në ndarjet C dhe Ç parashikohet 

mundësia e vlerësimit nga zyrtari raportues së bashku me hapësirat përkatëse për komente dhe 

shpjegime të nëpunësit e të zyrtarit raportues. Këto plotësohen edhe gjatë fazës së bisedimeve të 

ndërmjetme. Në fund të periudhës së vlerësimit, zyrtari raportues bën vlerësimin e rezultateve 

individuale në punë”. 

Më tej, edhe formulari i vlerësimit, në ndarjen Ç: “Sjellja profesionale”, parashikon: “Në këtë 

ndarje, zyrtari raportues komenton në mënyrë të veçantë sa më poshtë”. Pra, në këtë ndarje zyrtari 

raportues, ka detyrim që të plotësojë komentet e tij në rubrikat nga 1 deri në 5, për nëpunësit në 

pozicionet e kategorisë ekzekutive dhe rubrikat nga 1 deri në 6, për nëpunësit e kategorisë së ulët 

dhe të mesme drejtuese.  

 

Në këtë rast, njësia përgjegjëse duhet të informojë të gjithë nëpunësit që kanë rolin e Zyrtarit 

Raportues, e më tej edhe të Zyrtarit Kundërfirmues e Autorizues, në lidhje me këtë konstatim, me 

qëllim që në vlerësimin pasardhës, të mbahen parasysh kërkesat e ligjit dhe në formularin e 

vlerësimit të materializohet ecuria reale e nëpunësit gjatë gjithë periudhës së vlerësimit. 

 

IV. Masat disiplinore dhe respektimi i procedurës ligjore të kërkuar në fazat e zhvillimit 

të ecurisë disiplinore, kërkesa për fillimin e ecurisë, ngritja e Komisionit të Disiplinës. 

 

Gjatë procesit të mbikëqyrjes u verifikuan procedurat administrative disiplinore të realizuara nga 

institucioni përgjatë periudhës objekt mbikëqyrje. 

 

Shkelja e detyrimeve që e ngarkojnë me përgjegjësi nëpunësin civil, llojet e shkeljeve dhe masave 

disiplinore, organi kompetent disiplinor dhe procedurat që duhet të ndiqen në një procedim 

disiplinor janë të përcaktuara në kreun X “Disiplina në shërbimin civil”, të ligjit nr. 152/2013, 

“Për nëpunësin civil”, të ndryshuar, nenet nga 57 deri në 61; në vendimin nr. 115, datë 5.3.2014, 

të Këshillit të Ministrave, “Për përcaktimin e procedurës disiplinore dhe të rregullave për 

krijimin, përbërjen e vendimmarrjen në komisionin disiplinor në shërbimin civil”, i ndryshuar si 

dhe udhëzimin nr. 1, datë 2.4.2014, të Departamentit të Administratës Publike, “Për elementët 

kryesorë procedurialë dhe material të ecurisë dhe shqyrtimit të shkeljeve disiplinore”. 

 

Gjatë periudhës objekt mbikëqyrje, grupi i punës verifikoi procedurat disiplinore të zhvilluara në 

ngarkim të nëpunësve civilë të institucionit të Bashkisë Dimal, për periudhën objekt mbikëqyrje, 

nga rezultoi se, në total për këtë periudhë janë zhvilluar disa procedura disiplinore, në përfundim 

të së cilave janë dhënë masa disiplinore, për shkelje të rënda dhe të lehta disiplinore, nisur nga 

rekomandimet e dhëna nga Kontrolli i Lartë i Shtetit (KLSH), (në raportin përfundimtar të 

auditimit me nr. 719/10, datë 13.06.2024). 

Nga shqyrtimi i dokumentacionit të administruar, rezultoi se, sipas shkeljeve të kryera nga 

nëpunësit, në 6 raste ato janë klasifikuar si “shkelje të lehta” dhe është dhënë masa disiplinore: 

“Vërejtje”, e parashikuar në germën a), të nenit 58 të ligjit  nr. 152/2013, i ndryshuar, në ngarkim 

të nëpunësve të evidentuar më poshtë, dhe në 1 rast është dhënë masa disiplinore: “largim nga 

shërbimi civil” parashikuar në germën ç), të nenit 58, të ligjit nr.152/2013, “Për nëpunësin civil”, 

i ndryshuar.   

 

Grupi i mbikëqyrjes, pasi shqyrtoi dosjen disiplinore në fjalë, vlerëson se nga pikëpamja 

proceduriale janë respektuar të gjitha kërkesat e ligjit. Konkretisht, në zbatim të pikës 9/1 

germa “b” të vendimit nr. 115, datë 05.03.2014, të Këshillit të Ministrave, ndryshuar me vendimin 

nr. 437 dt. 18.07.2018, të Këshillit të Ministrave “Për përcaktimin e procedurës disiplinore dhe të 

rregullave për krijimin, përbërjen e vendimmarrjen në Komisionin Disiplinor në Shërbimin Civil”, 

e cila parashikon shprehimisht: “Në rast se nga informacioni i marrë sipas pikës 6/1 të Kreut II, 

të këtij vendimi, rezulton të ketë elemente të klasifikuara si shkelje disiplinore, komisioni disiplinor 

bën klasifikimin e shkeljeve sipas pikës 1 të nenit 57, të ligjit nr. 152/2013, të ndryshuar. Në rast 

se nga vlerësimi rezulton se, ... b) shkelja klasifikohet në shkeljet e lehta, komisioni disiplinor 

kërkon nga eprori direkt të fillojë ecurinë disiplinore”. 

Në rastet kur kërkesa për fillimin e ecursë disiplinore i është drejtuar Komisionit të Disiplinës, 

rezultoi se, ky organ, pasi ka shqyrtuar dosjen dhe pasi ka vlerësuar se shkeljet e konstatuara nuk 

janë të natyrës ndaj të cilave duhej të mbante qëndrim, por janë të një natyre më të lehtë, i ka 

dërguar për kompetencë tek eprori direkt për të kryer ecurinë disiplinore (në 6 raste) ndërsa për 1 

rast, ka dalë me vendimin “largim nga shërbimi civil”. 

Evidentojmë në mënyrë nominale nëpunësit, ndaj të cilëve është zbatuar masa disiplinore 

“Vërejtje”, e parashikuar nga shkronja “a”, e nenit 58, të ligjit nr.152/2013 “Për nëpunësin civil”, 

të ndryshuar: 

1. Adela Allajbe me detyrë “Specialist Mjedisi”, masa disiplinore është marrë me aktin nr. 17, datë 

12.09.2024, të eprorit direkt, në përputhje me kërkesat e legjislacionit të shërbimit civil, duke 

respektuar procedurën ligjore dhe të drejtën e nëpunësit civil për tu thirrur, për t`u dëgjuar dhe 

për t`u mbrojtur; 

 

2. Enri Hëna me detyrë “Përgjegjës Sektori i Mjedisit dhe Pyjeve”, masa disiplinore është marrë 

me aktin nr. 24, datë 26.09.2022, të eprorit direkt, në përputhje me kërkesat e legjislacionit të 

shërbimit civil, duke respektuar procedurën ligjore dhe të drejtën e nëpunësit civil për tu thirrur, 

për t`u dëgjuar dhe për t`u mbrojtur; 

 

3. Ilda Daka me detyrë “Përgjegjës Sektorit i Financës”, masa disiplinore është marrë me aktin 

nr. 18, datë 12.09.2024, të eprorit direkt, në përputhje me kërkesat e legjislacionit të shërbimit 

civil, duke respektuar procedurën ligjore dhe të drejtën e nëpunësit civil për tu thirrur, për t`u 

dëgjuar dhe për t`u mbrojtur. 

 

4. Redina Bixheku me detyrë “Përgjegjës Sektori” në Drejtorinë e Planifikimit të Territorit, masa 

disiplinore është marrë me aktin nr. 21, datë 12.09.2024, të eprorit direkt, në përputhje me 

kërkesat e legjislacionit të shërbimit civil, duke respektuar procedurën ligjore dhe të drejtën e 

nëpunësit civil për tu thirrur, për t`u dëgjuar dhe për t`u mbrojtur. 

 

5. Martin Gucaj me detyrë “Inspektor i Tatim-Taksave” masa disiplinore është marrë me aktin nr. 

16, datë 12.09.2024, të eprorit direkt, në përputhje me kërkesat e legjislacionit të shërbimit civil, 

duke respektuar procedurën ligjore dhe të drejtën e nëpunësit civil për tu thirrur, për t`u dëgjuar 

dhe për t`u mbrojtur. 

 

6. Ledjana Hyka me detyrë “Përgjegjëse në Sektorin e Tatim-Taksave”, masa disiplinore është 

marrë me aktin nr. 19, datë 12.09.2024, të eprorit direkt, në përputhje me kërkesat e legjislacionit 

të shërbimit civil, duke respektuar procedurën ligjore dhe të drejtën e nëpunësit civil për tu 

thirrur, për t`u dëgjuar dhe për t`u mbrojtur. 

Ndërkohë, nëpunësi ndaj të cilit është dhënë masa disiplinore “largim nga shërbimi civil”, 

parashikuar në nenin 58, 59 të ligjit nr. 152/2013 “Për nëpunësin civil”, është Denis Hyka, me 

detyrë “Inspektor Shërbimesh/Arkëtar” pranë Njësisë Administrative, Kutalli, larguar nga shërbimi 

civil me aktin nr. 687 (2277/9 prot.,) datë 06.09.2024 të Sekretarit të përgjithshëm, si rrjedhojë e 

masës disiplinore “Largim nga Shërbimi Civil”, në zbatim të vendimin nr. 14 (2277/8 prot.,), datë 

06.09.2024 të Komisionit të Disiplinës, i cili pasi shqyrtoi dosjen disiplinore, vlerësoi se shkelja 

ishte e kategorisë “shkelje shumë të rëndë”, me motivin “mospërmbushje e rëndë e detyrave”. 

 

Konkluzion:  

Nisur nga përmbajtja e dokumentacionit në të cilin materializohet procedura disiplinore, arrihet në 

konkluzionin se, nga pikëpamja procedurale që ka lidhje me respektimin e të drejtave të nëpunësit 

civil,  janë zbatuar të gjitha kërkesat e ligjit, duke filluar nga momenti i konstatimit të shkeljes 

disiplinore; ngritjes së organeve disiplinore, kërkesës për fillimin e ecurisë; vënies në dijeni për 

këtë fakt të nëpunësit që pretendohet se ka kryer shkeljen; respektimi i të drejtës për t’u dëgjuar e 

për t’u mbrojtur; dhe administrimi i provave materiale të nevojshme, e deri në marrjen e vendimit 

përfundimtar. 

IV. Dosja e personelit 

Gjatë procesit të mbikëqyrjes në institucion në lidhje me zbatimin e kërkesave të ligjit për 

zhvillimin e procedurave të konkurrimit, u konstatua se, dokumentacioni i verifikuar, në këtë rast, 

administrohet edhe në dosjen individuale të çdo nëpunësi civil.  

Dosjet e personelit, janë krijuar dhe administrohen në përputhje me përcaktimet e nenit 17, të ligjit 

nr. 152/2013, “Për nëpunësin civil”, i ndryshuar dhe kërkesave të Vendimit nr. 833, datë 

28.10.2020, të Këshillit të Ministrave, “Për rregullat e hollësishme për përmbajtjen, procedurën 

dhe administrimin e dosjeve të personelit e të regjistrit qendror të personelit”. 

 

Nga këqyrja e dosjeve të personelit, u konstatua se, në përmbajtjen e tyre, janë të përfshira të 

gjitha të dhënat dhe dokumentacioni i përcaktuar në lidhjen 1, bashkëlidhur VKM nr. 833, datë 

28.10.2020, ndërsa, Fleta e inventarit dhe Fleta prezantuese e dosjes së personelit, janë sipas lidhjes 

2, që i bashkëlidhet aktit nënligjor. 

 

Të dhënat, të cilat kanë të bëjnë me përvojën në punë, fillimin e marrëdhënieve të punës në 

pozicionin përkatës (akti  i emërimit), diplomën e arsimit të lartë që kërkon pozicioni i punës 

(nivelin e diplomës dhe fushën e studimeve univeristare), si dhe plotësimin e kërkesave të 

përgjithshme për pranimin në shërbimin civil të përcaktuara në nenin 21, të ligjit nr. 152/2013, 

“Për nëpunësin civil”, i ndryshuar, janë paraqitur në Aneksin nr.1 dhe 2, bashkëlidhur 

projektraportit.  

Nga këto të dhëna rezulton se, në institucionin e Bashkisë Dimal, në momentin e mbikëqyrjes, janë 

të punësuar në mënyrë të rregullt, në pozicione të shërbimit civil 42 punonjës, mosha mesatare e 

nëpunësve është 40 vjeç, nga të cilët 28 punonjës janë gra dhe 14 punonjës janë burra. 

Përsa i përket arsimit, konstatohet se, 32 nëpunës kanë kryer arsimin e lartë në institucione 

arsimore publike; 10 nëpunës kanë kryer arsimin e lartë në institucione arsimore private. 

 

Nga verifikimi që u bë për dosjet e personelit, rezulton se ato janë të rregullta, të sistemuara dhe 

ruhen në kushte të përshtatshme, në ambientet e institucionit dhe administrohen nga Drejtoria e 

Burimeve Njerëzore, Prokurimeve, Shërbimeve Mbështetëse, Marrëdhenieve me Publikun dhe 

Ndihmën Ekonomike, e cila përfaqëson edhe njësinë përgjegjëse për administrimin e burimeve 

njerëzore për institucionin. 

 

* 

*       * 

Këto ishin rrethanat e konstatuara nga grupi i punës gjatë procesit të mbikëqyrjes në institucionin 

Bashkia Dimal, në lidhje me veprimet administrative të kryera nga njësia përgjegjëse për zbatimin 

e ligjit nr.152/2013, “Për nëpunësin civil”, të ndryshuar, si dhe të akteve nënligjore, gjatë aplikimit 

në praktikë të procedurave të pranimit në shërbimin civil dhe zhvillimit të sistemit karrierës 

nëpërmjet lëvizjes paralele dhe ngritjes në detyrë. 

Aktet administrative që dokumentojnë procesin e mbikëqyrjes në këtë institucion, sipas pikave të 

këtij raporti, janë materializuar në procesverbalet e mbajtura në lidhje me zhvillimin e procedurave 

të konkurrimit, si dhe në anexet, të cilat janë pjesë shopëruese e këtij raporti, si më poshtë: 

 

Anexi nr.1, “Nëpunës të punësuar në pozicione pune pjesë e shërbimit civil, në momentin e 

kryerjes së mbikëqyrjes në institucionin Bashkia Dimal”.                      

 

Anexi nr.2, “Respektimi i kërkesave të përgjithshme sipas ligjit dhe i kërkesave të posaçme sipas formularit 

të përshkrimit të punës, për nëpunësit që në momentin e mbikëqyrjes janë të emëruar në pozicione pune të 

shërbimit civil, në institucionin Bashkia Dimal”. 

 

                                       KOMISIONERI 

 

 

                                        Pranvera STRAKOSHA 

 

 

 

 

 

 

 

 

 

 


